
Mesa del Parlament
La Mesa del Parlament, en la sessió tinguda el 21 de febrer de 2012, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei 9/2011, del 29 de desembre, de promoció de l’activitat econòmica, aprovada pel Ple del Parlament en la sessió del 22 de desembre de 2011:
«Lei 9/2011, deth 29 de deseme, de promocion dera activitat economica

Era reactivacion dera activitat economica ei un des objectius dera IX legislatura, que, cossent damb eth Plan de Govèrn 2011-2014, s’artenherà damb era revision e era actualizacion de determinadi aspèctes dera estructura deth teishut productiu catalan, atau coma damb er establiment de mecanismes d’agilitacion e d’impuls dera activitat emprenedora. En aguest sens, en coeréncia damb es directritzes dera Union Europèa, aguesta lei modifique nòrmes de reng legau d’encastres diuèrsi entà establir ua regulacion mès entenedora e simplificar es tramits administratius, en tot mantier unicament es tramits que son imprescindibles, damb er objectiu finau de facilitar era dita reactivacion economica. 
Era fin dera Lei ei impulsar, en marc dera Estrategia Euròpa 2020, eth desvolopament dera activitat empresariau, que se configure coma motor de recuperacion dera crisi economica mondiau. Aguest desvolopament empresariau requerís, d’ua banda, era supression de tramits e traves innecessàries entà iniciar ua naua activitat; der auta, supause autrejar valor ahijut a sectors coma era ramaderia, eth torisme e eth comèrç. Atau madeish, implique modificacions normatiues qu’an de perméter d'amiar a tèrme ua politica de supòrt as empresaris catalans.
Era Lei s’estructure en un títol preliminar e quate títols concernenti as encastres agroambientau, economic, sanitari e deth territòri, qu'intègren 179 articles, ua disposicion addicionau, sies disposicions transitòries, ua disposicion derogatòria e ua disposicion finau.
Eth títol preliminar conten er objècte dera Lei e es fins d’aguesta, ei a díder er impuls e era promocion dera activitat economica damb er objectiu finau d’arténher era reactivacion dera economia, e tanben es principis qu’an de regir era accion publica entar assolidatge d’aguesti objectius. 
Eth títol I establís era modificacion de nòrmes de reng legau relatives ar encastre agroambientau e s’estructure en sèt capítols.
Eth capítol I includís entre es supòsits d’exempcion deth compliment des obligacions dera Lei 6/2001, deth 31 de mai, d'organizacion ambientau der enluminament entar emparament deth miei nocturn, determinadi espacis des installacions industriaus que, pes caracteristiques des sòns procèssi productius, foncionen abituauments es vint-e-quate ores deth dia e amien a tèrme era sua activitat ar aire liure, e establís er ampliament deth tèrme d’adaptacion des ajuntaments a determinades disposicions sus enluminament public, tèrme que fixaue era dita lei e qu'auie vengut insufisenta.
Eth capítol II, referent ara Lei 1/2008, deth 20 de hereuèr, de contractes de coitiu, n'abolís eth capítol VI, relatiu ath dret d’aquesiment preferent dera Generalitat, e suprimís eth Registre Administratiu de Contractes de Coitiu. Aguesta mesura facilite era activitat economica deth sector agrari e tanben era dinamizacion des zònes ruraus.
Eth capítol III modifique eth tèxte rehonut dera Lei d'emparament des animaus, aprovat peth Decrèt legislatiu 2/2008, de 15 d’abriu, per çò que tanh ara captura d’animaus domestics ensauvatgits. 
Era modificacion deth tèxte rehonut dera Lei reguladora des residus, aprovat peth Decrèt legislatiu 1/2009, deth 21 de junhsèga, objècte deth capítol IV, ei un exemple mès dera volontat deth Govèrn de facilitar era practica empresariau en tot redusir tramits e en tot establir ua gestion unificada entà iniciar era activitat. Se substituís era autorizacion entara recuelhuda e eth transpòrt pera comunicacion prealabla, cossent damb era nòrma basica estatau e comunitària, e se prevé era possibilitat d’exemptar d’autorizacion es installacions que realizen era eliminacion de residus non especiaus en pròpri centre o que les valorizen. Atau madeish, era Lei concrète eth tractament qu’an d’auer es residus liquids valorizables energeticament coma combustibles e modifique diuèrsi articles relatius, d’ua banda, ara composicion e es atribucions de bèri uns des organs dera Agéncia de Residus de Catalonha, e, dera auta, eth regim sancionador en matèria de residus.
Eth capítol V modifique era Lei 20/2009, deth 4 de deseme, de prevencion e contraròtle ambientau des activitats. Era reforma d’aguesta lei implicarà era dinamizacion e er aument dera productivitat deth sector ramadèr. Es modificacions der articulat e des annèxi se realizen en marc dera nòrma basica estatau e comunitària e corregissen, ath madeish temps, errors existents. S’establís damb caractèr generau eth regim de comunicacion prealabla entà installacions ramadères de petita dimension quan era nòrma europèa non requerís cap regim autorizatòri. Ath delà, se fixen naui sistèmes de contraròtle e collaboracion entre es administracions per tau d’aumentar e melhorar eth contraròtle sus era sanitat animau e eth suènh deth miei ambient.
Era modificacion dera Lei 22/2009, deth 23 de deseme, d’organizacion sostenibla dera pesca en aigües continentaus, qu'ei objècte deth capítol VI, arrespon ara politica de supòrt ara activitat pesquèra e ara comercializacion des productes pesquèrs, e permet qu'es entitats deth sector poguen participar ena gestion d’ecosistèmes aquatics e reclassificar es trams e es masses d’aigua continentau entà non restringir er excès deth profitament piscicòla en aguestes aigües. Era modificacion tanben afècte era definicion d’espècia pescabla e diuèrsi ahèrs relatius ath classament des espècies de peishi e de crustacèus a efèctes dera pesca, era mesura des captures, es zònes de pesca contrarotlada, es senhalizacions, es esques, es arts emplegadi ena pesca recreativa ena pesca esportiva de competicion, era composicion des consòrcis territoriaus, era vigilància e eth regim sancionador. 
Fin finau, eth capítol VII corregís un oblit dera Lei 2/2010, deth 18 de hereuèr, de pesca e accion maritima, e permet era pesca de corau mejançant era regulacion dera pesca sense embarcacion o damb embarcacion auxiliara.
Eth títol II dera Lei establís era modificacion de nòrmes relatives ar encastre economic e s’estructure en sies capítols. 
Eth capítol I modifique eth tèxte rehonut sus comèrç interior, e ne redusís es sancions.
Eth capítol II supause ua importanta modificacion dera Lei 13/2002, deth 21 de junh, de torisme de Catalonha, que s'amie a tèrme damb era fin de melhorar es establiments, incorporar naues figures toristiques, facilitar atau era diversificacion deth sector e perméter, ara fin, era desestacionalizacion des recorsi toristics catalans. Ath madeish temps, se facilite er inici dera activitat toristica enes diferenti tipes d’establiments d’abitatge toristic, es abitatges d’usatge toristic e es agents de viatges.
Eth capítol III, que modifique era Lei 8/2004, deth 23 de deseme, d’oraris comerciaus, permet es prorrògues enes excepcions de municipi toristic mejançant ua declaracion responsabla, un procediment mès agil qu’a de perméter era dinamizacion e er impuls deth comèrç en aguest tipe de municipis.
Era Lei 9/2004, deth 24 de deseme, de creacion dera Agéncia Catalana de Consum, objècte deth capítol IV, se modifique entà aumentar es garantides des consumidors mejançant er includiment d’ua naua foncion dera Agéncia: proporcionar informacion as consumidors e usatgèrs.
Eth capítol V modifique eth Decrèt lei 1/2009, deth 22 de deseme, d’organizacion des equipaments comerciaus, entà introdusir melhores ena regulacion qu'ajuden a incrementar era activitat comerciau, e revise es previsions sus era implantacion de mejans e grani establiments comerciaus e d’establiments comerciaus individuaus e collectius damb era fin de potenciar eth comèrç interior e eth mercat de trabalh en relacion damb es municipis.
Era modificacion deth Còdi de consum de Catalonha, qu'ei objècte deth capítol VI, supause era incorporacion de mès garantides entàs consumidors, mès ath madeish temps facilite era activitat comerciau des prestaires pr'amor qu'establís poder-les dispensar dera obligatorietat d'auer establiment en Catalonha entà atier es planhs des consumidors en foncion d’ua baisha chifra de negòci o un nombre redusit de trabalhadors.
Eth títol III, relatiu ar encastre sanitari, conten un capítol unic damb era modificacion dera Lei 20/1985, deth 25 de junhsèga, de prevencion e assisténcia en matèria de substàncies que pòden generar dependéncia. Se redusissen es supòsits de proïbicion dera promocion de begudes alcooliques per miei d’aufèrtes e rebaishes de prètzi, tostemp en encastre deth consum responsable.
Eth títol IV compren es modificacions relatives ar encastre deth territòri en dus capítols. Eth capítol I modifique era Lei 12/1987, deth 28 de mai, de regulacion deth transpòrt de viatgèrs per carretèra mejançant veïculs de motor, entà liberalizar eth mercat deth transpòrt de viatgèrs per carretèra. Es mesures son diuèrses e se prevé tant un termini de concession maxim de dètz ans prorrogables coma era eliminacion des concessions de servicis zonaus.
Fin finau, eth capítol II supause ua importanta modificacion dera Lei 18/2007, deth 28 de deseme, deth dret ar abitatge, era fin principau que n'ei er impuls deth sector immobiliari, damb mesures coma era facilitacion der accès as abitatges de proteccion oficiau, era flexibilizacion des requisits enes bastisses de nau bastiment, era eliminacion de determinades resèrves urbanistiques e era supression der rapòrt preceptiu sus es determinacions deth plan urbanistic, entre d’autes mesures. 
Era part finau dera Lei includís ua disposicion addicionau sus era delimitacion des concentracions comerciaus.
Es disposicions transitòries establissen eth regim juridic aplicable as expedients iniciadi ara entrada en vigor d’aguesta lei, e tanben disposicions especifiques en matèria d’accions de contraròtle periodic en encastre mieiambientau, diuèrses exclusions ath regim generau des oraris comerciaus des establiments comerciaus plaçadi en municipis toristics, eth regim aplicable as sollicituds de cedules d’abitabilitat de determinadi abitatges, era mantenença temporau dera composicion deth Conselh de Direccion dera Agéncia de Residus de Catalonha, e eth regim aplicable a determinadi emplaçaments comerciaus.
Era disposicion derogatòria includís era derogacion exprèssa de nòrmes de reng legau e reglamentari afectades.
Fin finau, cau méter en evidéncia que s’a previst era entrada en vigor dera Lei londeman d’auer estat publicada en Diari Oficial de la Generalitat de Catalunya, atengut eth besonh qu'es sues prescripcions siguen pleament efectives eth mèslèu possible.
En conjunt, es mesures contengudes ena Lei compòrten ua simplificacion de procediments que permeterà era reactivacion economica e er impuls de diferenti sectors productius deth teishut catalan mès que mès punidi pera crisi economica. Aguestes mesures entronquen clarament damb es objectius deth Plan de Govèrn 2011-2014 d’aumentar era productivitat e era competéncia des empreses catalanes, facilitar-ne atau era naua implantacion e, en resum, promòir era activitat economica.
[bookmark: _Toc311538463]Títol preliminar
[bookmark: _Toc311538464]Article 1. Objècte e fin
Er objècte d’aguesta lei ei introdusir en ordenament juridic es reformes administratives e estructuraus de besonh entar impuls e era promocion dera activitat economica damb era fin de favorir era reactivacion dera economia.
[bookmark: _Toc311538465]Article 2. Principis dera accion publica
Era accion publica s’inspire enes principis de simplificacion administrativa e normativa, de racionalizacion des administracions publiques e de non imposicion de cargues que supausen un còst innecessari entàs ciutadans e entara activitat economica e poguen afectar era competitivitat des empreses.
[bookmark: _Toc305049357][bookmark: _Toc311538466]Títol I. Encastre agroambientau
[bookmark: _Toc305049358][bookmark: _Toc311538467]Capítol I. Modificacion dera Lei 6/2001, deth 31 de mai, d’organizacion ambientau der enluminament entar emparament deth miei nocturn
[bookmark: _Toc311538468]Article3. Modificacion der article 3 dera Lei 6/2001
S’ahig ua letra, era g, ar apartat 1 der article 3 dera Lei 6/2001, damb eth tèxte següent:
«g) Es installacions industriaus que, pes caracteristiques des sòns procèssi productius, foncionen abituaument es vint-e-quate ores deth dia e amien a tèrme era sua activitat ar aire liure. Aguesta exempcion afècte unicament espacis concrèts que, en aplicacion dera nòrma en vigor en matèria de seguretat industriau o de seguretat en lòc de trabalh, son de besonh ues condicions especifiques d’illuminacion non conciliables damb era nòrma d'emparament deth miei nocturn.»
[bookmark: _Toc311538469]Article 4. Modificacion der article 8 dera Lei 6/2001
Se modifique er apartat 3 der article 8 dera Lei 6/2001, que rèste redigit dera manèra següenta:
«3. Es critèris generaus deth regim sasoèr e orari d’usatges der enluminat exterior cau que siguen reguladi per via reglamentària. Era regulacion a de tier en compde es especificitats que’n hèn referéncia es apartats 1 e 2,  cau fixar es condicionants aplicables ar enluminament en orari nocturn de monuments o d’auti elements d’un interès culturau, istoric o toristic especiau, e tier en compde er usatge des sistèmes d’illuminacion mès eficients.»
[bookmark: _Toc311538470]Article 5. Modificacion dera disposicion transitòria prumèra dera Lei 6/2001
Se modifique era disposicion transitòria prumèra dera Lei 6/2001, que rèste redigida dera manèra següenta:
«Prumèra
»1. Er enluminat exterior existent, tant de titolaritat publica com privada,  cau que complisque es prescripcions d’aguesta lei e es deth reglament que la desplegue non mès enlà deth 31 de deseme de 2013. 
»2. Era adaptacion der enluminat exterior ara nòrma en vigor s’a de hèr en tot tier en compde eth grad d'emparament aplicable ath lòc a on se tròbe plaçat, cossent damb eth Mapa der emparament envèrs era contaminacion luminosa en Catalonha, aprovat peth departament competent en matèria de miei ambient.» 
[bookmark: _Toc305049359][bookmark: _Toc311538471]Capítol II. Modificacion dera Lei 1/2008, deth 20 de hereuèr, de contractes de coitiu
[bookmark: _Toc311538472]Article 6. Derogacion de diuèrsi precèptes dera Lei 1/2008
S'abolissen eth capítol VI, relatiu ath dret d’aquesiment preferent dera Generalitat, e era disposicion addicionau dusau dera Lei 1/2008.
[bookmark: _Toc305049360][bookmark: _Toc311538473]Capítol III. Modificacion deth tèxte rehonut dera Lei d'emparament des animaus, aprovat peth Decrèt legislatiu 2/2008, deth 15 d’abriu
[bookmark: _Toc311538474]Article 7. Modificacion der article 19 deth tèxte rehonut dera Lei d'emparament des animaus
S’ahigen dus apartats, eth 3 e eth 4, ar article 19 deth tèxte rehonut dera Lei d'emparament des animaus, damb eth tèxte següent:
«3. En cas que se produsisquen atacs d’aguesti animaus de companhia ensauvatgits a persones, a espècies ramadères o a espècies d’animaus protegides o catalogades legaument coma menaçades, o en cas que calgue previer aguesti atacs, eth director o directora des servicis territoriaus deth departament competent en matèria de biodiversitat pòt autorizar-ne era captura mejançant ua resolucion motivada que determine es metòdes autorizadi e tanben organizacion dera captura, era quau correspon de hèr a personau deth dit departament. Es captures an d’èster notificades enes ajuntaments afectadi.
»4. Se son testimònis d’un atac flagrant d’un o mès gossets, gats o fures ensauvatgides envèrs persones, espècies ramadères o animaus dera fauna sauvatja autoctòna protegida o menaçada, es agents dera autoritat pòden hèr usatge d’armes de huec e, s'escatz, capturar-les entà evitar es damatges o minimizar-les. Es agents an de notificar es captures enes ajuntaments afectadi.»
[bookmark: _Toc305049361][bookmark: _Toc311538475]Capítol IV. Modificacion deth tèxte rehonut dera Lei reguladora des residus, aprovat peth Decrèt legislatiu 1/2009, deth 21 de junhsèga
[bookmark: _Toc311538476]Article 8. Addicion der article 21 bis ath tèxte rehonut dera Lei reguladora des residus
S’ahig un article, eth 21 bis, ath tèxte rehonut dera Lei reguladora des residus, damb eth tèxte següent:
«Article 21 bis. Termini entà resòlver e notificar
»Eth termini entà resòlver eth procediment e notificar era resolucion de declaracion de solèr contaminat ei de dotze mesi. Eth tèrme d’aguest termini sense que se n’age dictat e notificat era resolucion compòrte era caducitat deth procediment.»
[bookmark: _Toc311538477]Article 9. Modificacion der article 24 deth tèxte rehonut dera Lei reguladora des residus
1. Se modifique era letra a der apartat 1 der article 24 deth tèxte rehonut dera Lei reguladora des residus, que rèste redigida dera manèra següenta:
«a)Obtier prealablament es licéncies e es autorizacions preceptives entath bastiment des installacions e er exercici des activitats, o presentar era comunicacion prealabla quan se tracte d’installacions o activitats exemptes dera obligacion d’obtier licéncia, quan arrecuelhen residus sense installacion associada, quan transpòrten residus de manèra professionau damb metòdes professionaus e quan se tracte d’un negociant o ua negociant o d’un agent o ua agent.»
2. S’ahig un apartat, eth 5, ar article 24 deth tèxte rehonut dera Lei reguladora des residus, damb eth tèxte següent:
«5. Eth departament competent en matèria de residus pòt exemptar dera obligacion d’obtier autorizacion entara gestion des residus es entitats o es empreses qu'eliminen es residus non especiaus enes pròpris centres de produccion o que se valorizen, cossent damb es critèris que se determinen entà cada tipe d’activitat.»
[bookmark: _Toc311538478]Article 10. Modificacion der article 28 deth tèxte rehonut dera Lei reguladora des residus
S’ahig un apartat, eth 3, ar article 28 deth tèxte rehonut dera Lei reguladora des residus, damb eth tèxte següent:
«3. Quan se tracte de residus liquids valorizables energeticament coma combustibles, es persones productores e possessores d’aguesti residus an de liurar-les as installacions de valorizacion especificament autorizades ad aguest efècte, en tot considerar era proximitat ath lòc a on agen estat arrecuelhudi coma un element a priorizar.»
[bookmark: _Toc311538479]Article 11. Modificacion der article 60 deth tèxte rehonut dera Lei reguladora des residus
Se modifique era letra c der apartat 1 der article 60 deth tèxte rehonut dera Lei reguladora des residus, que rèste redigida dera manèra següenta:
«c) Eth Govèrn determine era composicion des vocalies, qu'an d’èster formades per representants dera Generalitat, des administracions locaus, der Airau Metropolitan de Barcelona e des entitats era activitat des quaus sigue restacada damb es competéncies dera Agéncia.»
[bookmark: _Toc311538480]Article 12. Modificacion der article 62 deth tèxte rehonut dera Lei reguladora des residus
S’ahig ua letra, era k, ar apartat 1 der article 62 deth tèxte rehonut dera Lei reguladora des residus, damb eth tèxte següent:
«k) Aprovar es modificacions relatives ara estructura organizativa dera Agéncia de Residus de Catalonha qu'afècte eth personau.»
[bookmark: _Toc311538482]Article 13. Modificacion der article 65 deth tèxte rehonut dera Lei reguladora des residus
Se modifique er apartat 2 der article 65 deth tèxte rehonut dera Lei reguladora des residus, que rèste redigit dera manèra següenta:
«2. Era composicion deth Conselh entara Prevencion e era Gestion des Residus en Catalonha se determine per reglament, en tot tier en compde qu’era mitat deth Conselh a d’èster format per representants des departaments dera Generalitat e er auta mitat, per representants des administracions locaus, der Airau Metropolitan de Barcelona e des entitats era activitat des quaus sigue restacada damb es competéncies dera Agéncia.»
[bookmark: _Toc311538483]Article 14. Derogacion der article 71 deth tèxte rehonut dera Lei reguladora des residus
S'abolís er article 71 deth tèxte rehonut dera Lei reguladora des residus.
[bookmark: _Toc311538484]Article 15. Modificacion der article 74 deth tèxte rehonut dera Lei reguladora des residus
Se modifique era letra a der article 74 deth tèxte rehonut dera Lei reguladora des residus, que rèste redigida dera manèra següenta:
«a) Er exercici de quinsevolhe des activitats regulades per aguesta lei sense obtencion, quan sigue preceptiva, de licéncia, autorizacion, permís, comunicacion prealabla ar inici dera activitat, registre, concession o declaracion d’impacte ambientau, o en tot incomplir es condicions imposades per aguesta o per quinsevolhe auta nòrma que sigue de residus, s'ei determinanta de damatges o perjudicis reaus ath miei ambient.»
[bookmark: _Toc311538485]Article 16. Modificacion der article 75 deth tèxte rehonut dera Lei reguladora des residus
1. Se modifique era letra a der article 75 deth tèxte rehonut dera Lei reguladora des residus, que rèste redigida dera manèra següenta:
«a) Er exercici de quinsevolhe des activitats regulades per aguesta lei sense obtencion, quan sigue preceptiva, de licéncies, autorizacions, permisi, comunicacions prealables ar inici dera activitat, registres, concessions o en tot incomplir es condicions imposades per aguesta o per quinsevolhe auta nòrma que sigue de residus, se non compòrte cap damatge o perjudici entath miei ambient, e non ei qualificada d’infraccion fòrça grèu.»
2. Se modifique era letra c der article 75 deth tèxte rehonut dera Lei reguladora des residus, que rèste redigida dera manèra següenta:
«c) Er incompliment d’obligacions documentaus, coma libres de registre, declaracions, certificacions o similares de caractèr preceptiu, e tanben es irregularitats ena complementacion d’aguesti documents o era ocultacion o era falsificacion des donades exigides pera nòrma aplicabla.»
3. Se modifique era letra e der article 75 deth tèxte rehonut dera Lei reguladora des residus, que rèste redigida dera manèra següenta:
«e) Er abandonament, er abocament o era eliminacion incontrarotlada de residus de quinsevolhe naturalesa e era constitucion de depausi de residus non legalizadi, se non produsissen cap damatge ath miei ambient o non meten en perilh grèu era salut des persones.»
[bookmark: _Toc311538486]Article 17. Modificacion der article 81 deth tèxte rehonut dera Lei reguladora des residus
Se modifique er article 81 deth tèxte rehonut dera Lei reguladora des residus, que rèste redigit dera manèra següenta:
«1. Eth limit dera potestat sancionadora entà infraccions fòrça grèus ei eth següent:
»a) Es bailes de municipis de mens de 50.000 abitants, enquia 30.000 èuros.
»b) Es bailes de municipis de mès de 50.000 abitants, eth president o presidenta dera Entitat Metropolitana des Servicis Idraulics e deth Tractament de Residus e eth director o directora dera Agéncia de Residus de Catalonha, enquia 300.000 èuros.
»c) Eth president o presidenta dera Agéncia de Residus de Catalonha, enquia 450.000 èuros.
»d) Eth Govèrn, enquia 1.200.000 èuros.
»2. Es limits dera potestat sancionadora des organs a quini se referís er apartat 1 entà infraccions grèus e leugères son, respectivament, eth 50% e eth 5% des quanties establides entàs infraccions fòrça grèus.»
[bookmark: _Toc311538487]Article 18. Modificacion der article 91 deth tèxte rehonut dera Lei reguladora des residus
Se modifique er apartat 2 der article 91 deth tèxte rehonut dera Lei reguladora des residus, que rèste redigit dera manèra següenta:
«2. Era responsabilitat a d’èster solidaria se i a diuerses persones responsables e non ei possible determinar eth grad de participacion de cadua ena comission dera infraccion.»
[bookmark: _Toc311538488]Article 19. Modificacion der article 94 deth tèxte rehonut dera Lei reguladora des residus
Se modifique er article 94 deth tèxte rehonut dera Lei reguladora des residus, que rèste redigit dera manèra següenta:
«1. Un còp a estat detectada era existéncia d’activitats de produccion o de gestion de residus contraris as determinacions d’aguesta lei e dera legislacion que la desplegue o complète, eth director o directora dera Agéncia de Residus de Catalonha pòt acordar-ne era interrupcion e eth cessament immediats, e adoptar es mesures oportunes entà hèr-les efectives.
»2. En cas de damatges flagrants entath miei, es organs dera inspeccion an d’acordar era suspension des activitats, qu’a d’èster ratificada peth director o directora dera Agéncia de Residus de Catalonha laguens un termini de vint-e-quate ores.»
[bookmark: _Toc311538489]Article 20. Modificacion der article 103 deth tèxte rehonut dera Lei reguladora des residus
1. Er article 103 deth tèxte rehonut dera Lei reguladora des residus passe a èster er apartat 1.
2. S’ahig un apartat, eth 2, ar article 103 deth tèxte rehonut dera Lei reguladora des residus, damb eth tèxte següent:
«2. Eth termini entà resòlver eth procediment e notificar era resolucion enes procediments sancionadors tramitada cossent damb aguesta lei ei d’un an.»
[bookmark: _Toc311538490]Article 21. Addicion dera disposicion finau siesau ath tèxte rehonut dera Lei reguladora des residus
S’ahig ua disposicion finau, era siesau, ath tèxte rehonut dera Lei reguladora des residus, damb eth tèxte següent:
«Siesau
»S’abilite eth conselhèr o conselhèra competenta en matèria de miei ambient entà aprovar mejançant orde es critèris entà fixar er impòrt dera fiança e era polissa d’assegurança que’n hè referéncia er article 24.1.B.»
[bookmark: _Toc305049362][bookmark: _Toc311538491]Capítol V. Modificacion dera Lei 20/2009, deth 4 de deseme, de prevencion e contraròtle ambientau des activitats

[bookmark: _Toc311538492]Article 22. Modificacion der article 4 dera Lei 20/2009
Se modifique era letra g der article 4 dera Lei 20/2009, que rèste redigida dera manèra següenta:
«g) Modificacion substanciau: quinsevolhe modificacion amiada a tèrme en ua activitat autorizada que, en aplicacion des critèris qu'establís er article 59 e des paramètres que se determinen per reglament, compòrte repercussions perjudiciaus o importantes entàs persones o entath miei ambient.»
[bookmark: _Toc311538493]Article 23. Modificacion der article 6 dera Lei 20/2009
1. Se modifique era letra a der apartat 2 der article 6 dera Lei 20/2009, que rèste redigida dera manèra següenta: 
«a) Èster projectades, installades, controtlades e mantengudes cossent damb era reglamentacion en vigor, e, se non n’i a, quan s’ajusten as nòrmes tecniques de reconeishença generau.»
2. S'abolís era letra e der apartat 3 der article 6 dera Lei 20/2009.
[bookmark: _Toc311538494]Article 24. Modificacion der article 7 dera Lei 20/2009
1. Se modifique era letra a der apartat 1 der article 7 dera Lei 20/2009, que rèste redigida dera manèra següenta:
«a) Autorizacion ambientau. I son sometudes es activitats includides enes annèxi I.1 e I.2. Eth capítol I deth títol II recuelh era regulacion deth procediment d’intervencion administrativa d’aguestes activitats, es quaus se subdividissen en:
»1) Activitats sometudes a autorizacion ambientau damb ua declaracion d’impacte ambientau. Son es activitats der annèx I.1 e er annèx I.2.a. Er annèx I.1 includís es subjèctes ara Directiva 2008/1/CE, deth Parlament Europèu e deth Conselh, deth 15 de gèr de 2008, relativa ara prevencion e ath contraròtle integrat dera contaminacion. Er annèx I.2.a includís es activitats der annèx I deth tèxte rehonut dera Lei d’avaloracion d’impacte ambientau de projèctes, aprovat peth Reiau decrèt legislatiu 1/2008, der 11 de gèr, non subjèctes ara Directiva 2008/1/CE, e tanben totes es activitats e es installacions afectades pera legislacion d’accidents grèus.
»2) Activitats sometudes a autorizacion ambientau e a un procès de decision prealabla sus eth besonh de sometiment a ua avaloracion d’impacte ambientau. Son es activitats der annèx I.2.b, qu'includís activitats que s’a considerat de besonh de sométer a ua autorizacion ambientau, e que son includides en annèx II deth tèxte rehonut dera Lei d’avaloracion d’impacte ambientau de projèctes, aprovat peth Reiau decrèt legislatiu 1/2008, der 11 de gèr.»
2. Se modifique era letra c der apartat 1 der article 7 dera Lei 20/2009, que rèste redigida dera manèra següenta:
«c) Licéncia ambientau. I son sometudes es activitats includides en annèx II. Aguestes activitats se subdividissen en:
»1) Activitats sometudes a ua licéncia ambientau, damb declaracion d’impacte ambientau. Aguestes activitats son es qu’er epígraf correspondent der annèx II determine especificament qu'an de besonh aguesta declaracion. Eth procediment aplicable ad aguestes activitats ei çò que resulte der article 34, damb eth contengut minim der estudi d’impacte ambientau que determine er article 18.
»2) Activitats sometudes a ua licéncia ambientau e a un procès de decision prealabla sus eth besonh de declaracion d’impacte ambientau. Aguestes activitats son es qu’er epígraf correspondent der annèx II determine especificament qu'an de besonh aguest procès. Eth capítol I deth títol III regule eth procediment d’intervencion administrativa sus aguestes activitats.
»3) Activitats sometudes a ua licéncia ambientau sense besonh de someter-se a cap procès d’avaloracion d’impacte ambientau. Eth capítol II deth títol III regule eth procediment d’intervencion administrativa sus aguestes activitats.»
3. Se modifique eth punt 2 dera letra d der apartat 1 der article 7 dera Lei 20/2009, que rèste redigit dera manèra següenta:
«2) Es activitats subjèctes a un rapòrt preceptiu des organs ambientaus competents en matèria de miei ambient, enes casi determinadi pes articles 42 e 43.»
[bookmark: _Toc311538495]Article 25. Modificacion der article 9 dera Lei 20/2009
1. Se modifique eth prumèr paragraf der apartat 2 der article 9 dera Lei 20/2009, que rèste redigit dera manèra següenta:
«2. Entà fixar era valor limit d'emission d'ua activitat determinada, cau tier en compde era nòrma en vigor en moment dera intervencion administrativa e tanben, de manèra motivada, es aspèctes següents:»
2. Se modifique era letra b der apartat 2 der article 9 dera Lei 20/2009, que rèste redigida dera manèra següenta:
«b) Es melhores tecniques disponibles, per çò qu'ei des activitats der annèx I.1.»
3. S'abolís era letra e der apartat 2 der article 9 dera Lei 20/2009.
[bookmark: _Toc311538496]Article 26. Modificacion deth capítol I deth títol II dera Lei 20/2009
Se modifique era rubrica deth capítol I deth títol II dera Lei 20/2009, que rèste redigida dera manèra següenta:
«Capítol I. Regim d’autorizacion ambientau»
[bookmark: _Toc311538497]Article 27. Modificacion der article 12 dera Lei 20/2009
Se modifique er article 12 dera Lei 20/2009, que rèste redigit dera manèra següenta:
«Article 12. Activitats sometudes a ua autorizacion ambientau
»1. Era activitat o es activitats, damb es installacions o es parts des installacions correspondentes, que son plaçades en un madeish centre o en un madeish establiment e que son relaciones enes annèxi I.1 e I.2, se someten ara autorizacion ambientau damb era declaracion d’impacte ambientau o damb era decision prealabla sus eth besonh deth sometiment a ua avaloracion d’impacte ambientau.
»2. Es modificacions substanciaus des activitats mencionades en article 12.1 se someten egalament ara autorizacion ambientau damb era decision prealabla sus eth besonh deth sometiment a ua avaloracion d’impacte ambientau, a excepcion de enes supòsits que cau era declaracion d’impacte ambientau cossent damb eth tèxte rehonut dera Lei d’avaloracion d’impacte ambientau de projèctes, aprovat peth Reiau decrèt legislatiu 1/2008, der 11 de gèr.»
[bookmark: _Toc311538498]Article 28. Modificacion der article 13 dera Lei 20/2009
Se modifique era letra a der article 13 dera Lei 20/2009, que rèste redigida dera manèra següenta:
«a) Previer e redusir en origen es emissions ara atmosfèra, ara aigua e ath solèr que produsissen es activitats e, ath madeish temps, fixar es condicions entà gerir corrèctament aguestes emissions, ath delà de préner en consideracion eth consum des recorsi naturaus e era energia, e, particularament, per çò qu'ei des activitats der annèx I.1, en tot tier en compde era aplicacion des melhores tecniques disponibles.»
[bookmark: _Toc311538499]Article 29. Modificacion der article 14 dera Lei 20/2009
Se modifique er apartat 1 der article 14 dera Lei 20/2009, que rèste redigit dera manèra següenta:
«1. Era Ponéncia Ambientau ei er organ collegiat adscrit ath departament competent en matèria de miei ambient que, damb era participacion de toti es sectors ambientaus e, s'escatz, dera des departaments que se requerisque cossent damb era activitat sectoriau que se ne tracte, formule era declaracion d’impacte ambientau, era decision prealabla sus eth sometiment a ua avaloracion d’impacte ambientau, e garantís eth caractèr integrat dera autorizacion ambientau.»
[bookmark: _Toc311538500]Article 30. Addicion der article 15 bis ara Lei 20/2009
S’ahig un article, eth 15bis, ara Lei 20/2009,damb eth tèxte següent:
«Article 15 bis. Decision prealabla sus eth sometiment a ua avaloracion d’impacte ambientau
»1. En cas d’activitats includides en annèx I.2.b e, damb era excepcion qu'establís er article 12.2, en cas de modificacions substanciaus des activitats des annèxi I.1 e I.2, damb caractèr prealable ara sollicitud dera autorizacion ambientau, era persona o empresa titulara dera activitat a de formular ua consulta prealabla ara Administracion devèrs deth hèt de someter-les a ua avaloracion d’impacte ambientau, era aplicacion des critèris fixadi per annèx V.
»2. Era consulta prealabla se somet ath procediment següent:
»a) Era persona o empresa titulara dera activitat a d’adreçar era sollicitud ara Oficina de Gestion Ambientau Unificada a on se place era activitat projectada, acompanhada deth rapòrt municipau de compatibilitat urbanistica e d’ua memòria tecnica descriptiva der emplaçament e des caracteristiques ambientaus basiques dera activitat, damb eth contengut minim següent:
»1) Era definicion, es caracteristiques e er emplaçament deth projècte.
»2) Es principaus alternatiues estudiades e era justificacion dera solucion adoptada.
»3) Ua analisi d’impactes potenciaus ath miei ambient.
»4) Es mesures preventives, correctritzes o compensatòries entà protegir adequadament eth miei ambient.
»5) Era manèra de hèr eth seguiment que garantisque eth compliment des indicacions e es mesures protectritzes.
»Era memòria tecnica a d’identificar-ne er autor o autors mejançant eth nòm e cognòms, era titolacion e eth document nacionau d’identitat.
»b) Era Ponéncia Ambientau, un còp hètes es consultes prealables ar ajuntament e a d’autes administracions, persones e institucions afectades, e damb es rapòrts ambientaus, emet era resolucion sus era consulta, e tanben sus era amplor e eth nivèu de detalh der estudi d’impacte ambientau, s'escatz, en termini de tres mesi.
»c) Era resolucion que determine que non cau sométer eth projècte ara avaloracion d’impacte ambientau s’a de publicar en Diari Oficial de la Generalitat de Catalunya.
»3. Se se determine que cau sométer era activitat projectada a ua avaloracion d’impacte ambientau, cau seguir eth procediment establit pes articles 16 a 28. En cas que se determine que non cau sométer era activitat a ua avaloracion d’impacte ambientau, cau seguir eth madeish procediment per çò qu'ei des documents e as tramits relatius ara autorizacion ambientau, e non son aplicables es documents e es tramits relatius ara avaloracion d’impacte ambientau.»
[bookmark: _Toc311538501]Article 31. Modificacion der article 19 dera Lei 20/2009
Se modifique er apartat 3 der article 19 dera Lei 20/2009, que rèste redigit dera manèra següenta:
«3. Se pòt acordar era insuficiéncia o era non-idoneïtat der estudi d'impacte ambientau, deth projècte o dera rèsta de documentacion presentada a tramit, se se considère qu'aguesti documents non son idonèus entà tramitar-les pr'amor que non s'adapten ar objècte o as fins dera autorizacion sollicitada, o ben quan era sollicitud non ei admissibla per arrasons legaus o de planificacion sectoriau, territoriau o per incompatibilitat urbanistica.
[bookmark: _Toc311538502]Article 32. Modificacion der article 28 dera Lei 20/2009
1. Se modifique er apartat 2 der article 28 dera Lei 20/2009, que rèste redigit dera manèra següenta:
«2. Era resolucion deth procediment d’autorizacion ambientau des activitats des annèxi I.1 e I.2 s’a de dictar e notificar en termini de ueit mesi».
2. S'abolís er apartat 3 der article 28 dera Lei 20/2009.
[bookmark: _Toc311538503]Article 33. Modificacion der article 29 dera Lei 20/2009
Se modifique era letra b der apartat 1 der article 29 dera Lei 20/2009, que rèste redigida dera manèra següenta:
«b) Es determinacions dera declaracion d’impacte ambientau, se s’escatz.»
[bookmark: _Toc311538504]Article 34. Modificacion der article 30 dera Lei 20/2009
Se modifique er apartat 2 der article 30 dera Lei 20/2009, que rèste redigit dera manèra següenta:
«2. Era part dispositiva dera resolucion per miei dera quau s’autrege o se modifique era autorizacion ambientau des activitats der annèx I  e tanben, se n’i a, era declaracion d’impacte ambientau se publiquen en Diari Oficial de la Generalitat de Catalunya e s’incorpòren ara basa de donades ambientaus d’activitats, damb era informacion determinada per reglament.»
[bookmark: _Toc311538505]Article 35. Modificacion der article 33 dera Lei 20/2009
Se modifique er apartat 2 der article 33 dera Lei 20/2009, que rèste redigit dera manèra següenta:
«2. Era consulta prealabla se somet ath procediment qu'establís er article 15bis.2.»
[bookmark: _Toc311538506]Article 36. Modificacion der article 34 dera Lei 20/2009
Se modifique er apartat 1 der article 34 dera Lei 20/2009, que rèste redigit dera manèra següenta:
«1. Er estudi d’impacte ambientau s’a d’acompanhar damb eth contengut minim determinat per article 18 en moment de hèr era sollicitud dera licéncia ambientau. En cas d’activitats includides en article 33.1, solament s’a d’aportar s'ac resòlv prealablament era ponéncia ambientau.»
[bookmark: _Toc311538507]Article 37. Modificacion der article 38 dera Lei 20/2009
S’ahig un apartat, eth 5, ar article 38 dera Lei 20/2009, damb eth tèxte següent:
«5. Era Oficina de Gestion Ambientau Unificada a on se place era activitat projectada da supòrt e assisténcia tecnica as organs ambientaus municipaus e comarcaus ena tramitacion des licéncies ambientaus, e tanben enes tramits d’avaloracion dera documentacion ambientau aportada en regim de comunicacion quan aguesti organs ac solliciten.»
[bookmark: _Toc311538508]Article 38. Modificacion der article 42 dera Lei 20/2009
Se modifique er apartat 1 der article 42 dera Lei 20/2009, que rèste redigit dera manèra següenta:
«1. Ena tramitacion des licéncies ambientaus des activitats enumerades en annèx VI ei preceptiva era emission d’un rapòrt dera administracion idraulica, dera administracion de residus de Catalonha e deth departament competent en matèria d'emparament der ambient atmosferic. Aguesti rapòrts pòden èster sollicitadi pes entitats locaus dirèctament as administracions competentes o ben a trauès dera Oficina de Gestion Ambientau Unificada a on se place era activitat projectada. Es burèus unifiquen es diferenti rapòrts emetudi en un unic document.»
[bookmark: _Toc311538509]Article 39. Modificacion der article 59 dera Lei 20/2009
Se modifiquen es apartats 3 e 4 der article 59 dera Lei 20/2009, que rèsten redigidi dera manèra següenta:
«3. Era modificacion substanciau d’activitats der annèx I ei subjècta a autorizacion ambientau e a decision prealabla sus eth besonh de sometiment a ua avaloracion d’impacte ambientau o en declaracion d’impacte ambientau, cossent damb er article 7.1.a . En cas des activitats includides en article 7.1.a.2, aguesta autorizacion se considère concedida per silenci administratiu un còp transcorrut eth termini que fixe er article 28.2, s'en procès de decision prealabla se determine que non ei de besonh era declaracion d’impacte ambientau.
»4. Era modificacion substanciau d’activitats der annèx II ei subjècta a licéncia ambientau cossent damb er article 7.1.c. Aguesta licéncia se considère concedida per silenci administratiu un còp transcorrut eth termini que fixe er article 48.1, se se tracte de:
»a) Activitats que’n hè referéncia er article 7.1.c.3.
»b) Activitats que’n hè referéncia er article 7.1.c.2, s'eth procès de decision prealabla se determine que non ei de besonh era declaracion d’impacte ambientau.»
[bookmark: _Toc311538510]Article 40. Modificacion der article 63 dera Lei 20/2009
S’ahig un apartat, eth 2 bis, ar article 63 dera Lei 20/2009, damb eth tèxte següent:
[bookmark: _Toc311538511]«2 bis. En cas des activitats damb era certificacion deth sistèma d’ecogestion e ecoauditoria dera Union Europèa (EMAS), era revision periodica que’n hè referéncia er apartat 2 s’a de sollicitar damb era acreditacion deth renauiment deth registre der EMAS amassa damb eth document d’exempcion deth contraròtle ambientau e aguest a de coïncidir damb era acreditacion deth dit renauiment.»
Article 41. Modificacion der article 67 dera Lei 20/2009
Se modifique er apartat 2 der article 67 dera Lei 20/2009, que rèste redigit dera manèra següenta:
«2. Es activitats ramadères der annèx III subjèctes ath regim de comunicacion an de presentar, ath delà dera documentacion establida per article 52.3, eth plan de dejeccions ramadères, eth quau a d’auer estat informat favorablament peth departament competent en matèria d’agricultura e ramaderia.»
[bookmark: _Toc311538512]Article 42. Addicion der article 72 bis ara Lei 20/2009
S’ahig un article, eth 72bis, ara Lei 20/2009, damb eth tèxte següent:
«Article 72 bis. Plan de contraròtle dera gestion des dejeccions ramadères e d'auti fertilizants nitrogenats
»Es activitats ramadères son subjèctes ath plan de contraròtle dera gestion des dejeccions ramadères e d'auti fertilizants nitrogenats, qu'execute eth departament competent en matèria d’agricultura e ramaderia.»
[bookmark: _Toc311538513]Article 43. Modificacion der article 73 dera Lei 20/2009
1. Er article 73 dera Lei 20/2009 passe a èster er apartat 1.
2. S’ahig un apartat, eth 2, ar article 73 dera Lei 20/2009, damb eth tèxte següent:
«2. Es activitats ramadères son subjèctes ath plan de contraròtle dera gestion des dejeccions ramadères e d'auti fertilizants nitrogenats, qu'execute eth departament competent en matèria d’agricultura e ramaderia.»
[bookmark: _Toc311538514]Article 44. Modificacion der article 81 dera Lei 20/2009
Se modifique er apartat 1 der article 81 dera Lei 20/2009, que rèste redigit dera manèra següenta:
«1. Son infraccions fòrça grèus:
»a) Iniciar era execucion deth projècte d’activitat que s’a de sométer a avaloracion d’impacte ambientau sense auer obtengut prealablament era declaracion d’impacte ambientau correspondenta.
»b) Iniciar era execucion deth projècte d’activitat que requerís era decision prealabla sus eth besonh de sométer-se a ua avaloracion d’impacte ambientau sense auer obtengut prealablament aguesta decision.»
[bookmark: _Toc311538515]Article 45. Modificacion dera disposicion addicionau quatau dera Lei 20/2009
Se modifiquen es apartats 1 e 2 dera disposicion addicionau quatau dera Lei 20/2009, que rèsten redigidi dera manèra següenta:
«1. Se cree era Comission d’Avaloracion e Seguiment entara aplicacion d’aguesta lei, adscrita ath departament competent en matèria de miei ambient.
»2. Eth Govèrn determine era composicion dera Comission, qu'a d’èster representativa des diuèrsi departaments dera Generalitat, des entitats locaus, des agropacions empresariaus e sindicaus, e des collègis e organizacions professionaus mès representatius relacionadi damb es matèries regulades per aguesta lei, e a de procurar-i era paritat entre hemnes e òmes.»
[bookmark: _Toc311538516]Article 46. Addicion dera disposicion addicionau ueitau ara Lei 20/2009
S’ahig ua disposicion addicionau, era ueitau, ara Lei 20/2009, damb eth tèxte següent:
[bookmark: _Toc309745517]«Disposicion addicionau ueitau. Exercici de foncions de comprovacion e verificacion documentau entara Administracion per part de collègis professionaus
»Es collègis professionaus competents per arrason dera matèria pòden exercir foncions de comprovacion e verificacion documentau, prealables as qu'exercís era Administracion, entà dar era conformitat qu'es donades tecniques que se presenten ara Administracion s’ajusten as requerides entara activitat objècte dera autorizacion o era licéncia e as estandards de qualitat dera documentacion tecnica aportada. En aguest sens, se pòden establir convènis entre era Administracion e es collègis professionaus correspondents.»
[bookmark: _Toc311538517]Article 47. Modificacion dera disposicion transitòria prumèra dera Lei 20/2009
S’ahig un apartat, eth 3, ara disposicion transitòria prumèra dera Lei 20/2009,damb eth tèxte següent:
«3. Eth regim de contraròtles e de revision des autorizacions ambientaus e es licéncies ambientaus que s’autregen cossent damb çò qu'establís er apartat 1 ei çò que dispòsen eth títol VIII e es articles 62 e 63.»
[bookmark: _Toc311538518]Article 48. Modificacion dera disposicion transitòria quatau dera Lei 20/2009
Se modifique era disposicion transitòria quatau dera Lei 20/2009, que rèste redigida dera manèra següenta:
[bookmark: _Toc309745520]«Quatau. Regim aplicable a determinades activitats que dejà dispòsen de licéncia d’activitats en moment dera entrada en vigor dera Lei.
»Es activitats classificades enes annèxi III e IV qu'ena entrada en vigor d’aguesta lei dispòsen de licéncia d’activitats rèsten convalidades as efèctes de disposar dera licéncia ambientau o d’auer-se de realizar era comunicacion ambientau e rèsten excludides dera obligacion d'amiar a tèrme es contraròtles periodics. S’an d’establir per reglament es tipologies de contraròtle apertientes.»
[bookmark: _Toc311538519]Article 49. Modificacion der annèx I dera Lei 20/2009
1. S’ahig un còdi, er 11.1.n, ar annèx I.1 dera Lei 20/2009, damb eth tèxte següent:
«11.1.n) Per dessús de 85.000 places de porets d’engrèish.»
2. Se modifique er annèx I.2 dera Lei 20/2009, que rèste redigit dera manèra següenta:
«I.2.a) Activitats sometudes a autorizacion ambientau damb ua declaracion d’impacte ambientau, que son includides en annèx I deth tèxte rehonut dera Lei d’avaloracion d’impacte ambientau de projèctes, aprovat peth Reiau decrèt legislatiu 1/2008, der 11 de gèr, non subjèctes ara Directiva 2008/1/CE, e totes es activitats e es installacions afectades pera legislacion d’accidents grèus.
»4. Indústries mineraus e deth bastiment
»4.9. Installacions entara calcinacion e era sinterizacion de mineraus metallics, damb ua capacitat superiora a 5.000 tones per an de minerau tractat.
»10. Gestion de residus
»10.1. Installacions entara eliminacion de residus perilhosi, damb ua capacitat enquia 10 tones per dia.
»12. Autes activitats
»12.1. Activitats e installacions afectades pera legislacion d’accidents grèus (includides es installacions entar emmagazinatge de productes petrolifèrs, damb ua capacitat superiora a 100.000 tones e es installacions entar emmagazinatge de productes petroquimics o quimics damb ua capacitat superiora a 200.000 tones).
»I.2.b) Activitats sometudes a autorizacion ambientau e a un procès de decision prealabla sus eth besonh de sometiment a ua avaloracion d’impacte ambientau e que son includides en annèx II deth tèxte rehonut dera Lei d’avaloracion d’impacte ambientau de projèctes, aprovat peth Reiau decrèt legislatiu 1/2008, der 11 de gèr.
»1. Energia
»1.8. Fabricacion industriau de briquetes de holha e de lignit.
»1.12. Installacions industriaus, e d’auti tipes, entara produccion d’electricitat, vapor e aigua cauda, damb ua poténcia termica superiora a 100 MW, que non siguen includides en còdi 1.1 der annèx I.1.
»3. Produccion e transformacion de metaus
»3.3.c) Aplicacion de capes d'emparament de metau honut, damb ua capacitat de tractament de mès de 2 tones per ora, excludit er acièr en brut.
»3.30. Fabricacion d’automobiles, motocicletes, autocars e similars e de motors entà veïculs, damb ua superfícia totau superiora a 30.000 mètres quarradi (m2).
»3.31. Fabricacion de materiau ferroviari mobil, damb ua superfícia totau superiora a 30.000 m2.
»3.33. Installacions entath bastiment e er apariament d’aeronaus, damb ua superfícia totau superiora a 30.000 m2.
»3.34. Installacions o bancs de pròva de motors, arrodeths o reactors que siguen plaçadi dehòra de poligòns industriaus o a mens de 500 mètres d’ua zòna residenciau.
»4. Indústries mineraus e deth bastiment
»4.1.a) Fabricacion de ciment o clínquer en horns rotatòris, damb ua capacitat de produccion superiora a 200 tones per dia e enquia 500 tones per dia.
»4.1.d) Fabricacion de greda en horns, damb ua capacitat de produccion superiora a 50 tones per dia.
»4.8. Aglomerats de mineraus.
»4.10. Fabricacion de perlita espandida.
»4.11. Calcinacion dera dolomita.
»4.12. Plantes d’aglomerats bitumics damb ua capacitat de produccion superiora a 250 tones per ora.
»9. Industria deth papèr
»9.3. Installacions industriaus entara fabricacion de cellofana.
»10. Gestion de residus
»10.2. Centre entara recuelhuda e era transferéncia de residus perilhosi, damb ua capacitat superiora a 30 tones per dia.
»10.7. Installacions entara metuda en valor de residus non perilhosi, damb ua capacitat superiora a 100.000 tones per an.
»10.9. Installacions entath tractament de dejeccions ramadères liquides (purins), damb ua capacitat superiora a 100.000 tones per an.
»10.10. Installacions entath tractament mecanic biologic de residus municipaus non arrecuelhudi selectivament, damb ua capacitat superiora a 100.000 tones per an.
»10.11. Installacions entath tractament biologic de residus de nauta fermentabilitat, damb ua capacitat superiora a 100.000 tones per an.
»12. Autes activitats
»12.16. Bastiment e apariament naval en talhèrs, damb ua superfícia totau superiora a 20.000 m2.
»12.37. Campings damb un nombre d’unitats d’acampada superior a 1.500.
»12.52. Pistes permanentes de corses e de pròves entà veïculs motorizadi, damb ua superfícia superiora a 5 ectares.
»12.54. Parcs tematics damb ua superfícia superiora a 20 ectares.»
[bookmark: _Toc311538520]Article 50. Modificacion der annèx II dera Lei 20/2009
1. Se suprimís er apartat 7.2 dera annèx II dera Lei 20/2009.
2. Se modifiquen es apartats 10.9, 10.10 e 10.11 der annèx II dera Lei 20/2009, que rèsten redigidi dera manèra següenta:
«10.9. Installacions entath tractament de dejeccions ramadères liquides (purins), damb ua capacitat d'enquia 100.000 tones per an.
»10.10. Installacions entath tractament mecanic biologic de residus municipaus non arrecuelhudi selectivament, damb ua capacitat d'enquia 100.000 tones per an.
»10.11. Installacions entath tractament biologic de residus de nauta fermentabilitat, damb ua capacitat d'enquia 100.000 tones per an.»
3. Se modifique er apartat 11 der ànnex II dera Lei 20/2009, que rèste redigit dera manèra següenta:
«11. Installacions ramadères entara cria intensiva de:
»11.1.b.ii) Places de pòrc d'engrèish (de mès de 20 kg), damb ua capacitat d'enquia 2.500 e superiora a 2.000 caps de bestiar.
»11.1.d) Places de bovin d'engrèish, damb ua capacitat superiora a 600 caps de bestiar.
»11.1.e) Places de bovin de lèit, damb ua capacitat superiora a 300 caps de bestiar.
»11.1.f) Places d'ovin e crabum, damb ua capacitat superiora a 2.000 caps de bestiar.
»11.1.g) Places de shivau e d'auti equins, damb ua capacitat superiora a 500 caps de bestiar.
»11.1.i) Places entà mès d’ua des espècies animaus especificades en quinsevolhe des annèxi d’aguesta lei, o places dera madeisha espècia d’aptituds diferentes, era soma que ne sigue superiora a 500 unitats ramadères procedimentaus (URP) e non sigue includida en apartat 11.1.c.iii Der annèx I.1, definides a compdar des equivaléncies de procediment entre installacions qu'establís era Directiva 2008/1/CE, e en tot préner coma basa de referéncia eth bovin de lèit (1 URP=1 plaça de bovin de lèit).
»11.1.l) Installacions ramadères entara cria semiintensiva, en tot compréner coma tau eth sistèma qu’era alimentacion se base fondamentaument ena pastura, mès es animaus son estabuladi pendent un cèrt periòde der an, normaument en iuèrn, o ben pendent era net. Era capacitat d’aguestes explotacions, entà classificar-les en cadun des annèxi, se calcule proporcionaument as periòdes quan es animaus demoren enes installacions, e d’ua manèra generica equivau ath 33% dera capacitat des installacions de cria intensiva.
»11.1.m) Places de conilhs, damb ua capacitat superiora a 20.000 caps de bestiar.
»11.1.n) Places de poret d'engrèish, damb ua capacitat d’entre 55.000 e 85.000 caps de bestiar.
»11.2. Installacions entara aqüacultura intensiva, damb ua capacitat de produccion superiora a 500 tones per an.
»Es activitats que cònsten en aguesti apartats 11.1 e 11.2 d’aguest annèx son sometudes a declaracion d’impacte ambientau.
»11.9. Emmagazinatge collectiu de dejeccions ramadères.»
[bookmark: _Toc311538521]Article 51. Modificacion der annèx III dera Lei 20/2009
1. Se modifiquen es letres a e b der apartat 7.2 der annèx III dera Lei 20/2009, que rèsten redigides dera manèra següenta:
«7.2.a) Matèria prumèra animau (que non sigue era lèit), damb ua capacitat d’elaboracion de productes acabadi d'enquia 75 tones per dia.
»7.2.b) Matèria prumèra vegetau, damb ua capacitat de produccion de productes acabadi d'enquia 300 tones per dia (mejana trimestral).»
2. Se modifique er apartat 11 der annèx III dera Lei 20/2009, que rèste redigit dera manèra següenta:
«11.1. Installacions ramadères entara cria intensiva que dispòsen de:
»11.1.a) Emplaçaments entà aujam, en tot compréner que se tracte de garies ponedores o deth nombre equivalent entà autes espècies d'aus, damb ua capacitat d'enquia 40.000 caps de bestiar.
»11.1.b.i) Places entà pòrcs d'engrèish (de mès de 30 kg), damb ua capacitat d'enquia 2.000 e superiora a 10 caps de bestiar.
»11.1.b.ii) Places entà pòrcs d'engrèish (de mès de 20 kg), damb ua capacitat d'enquia 2.000 e superiora a 10 caps de bestiar.
»11.1.c.i) Places entà truèges reproductritzes, damb ua capacitat d'enquia 750 e superiora a 5 caps de bestiar.
»11.1.c.ii) Places entà truèges reproductritzes en cicle barrat, damb ua capacitat d'enquia 530 e superiora a 5 caps de bestiar.
»11.1.d) Places de bovin d'engrèish, damb ua capacitat d'enquia 600 e superiora a 5 caps de bestiar.
»11.1.e) Places de bovin de lèit, damb ua capacitat d'enquia 300 e superiora a 5 caps de bestiar.
»11.1.f) Places d'ovin e crabum, damb ua capacitat d'enquia 2.000 e superiora a 10 caps de bestiar.
»11.1.g) Places d'equin, damb ua capacitat d'enquia 500 e superiora a 5 caps de bestiar.
»11.1.h) Places de quinsevolhe auta espècia animau non especificades enes annèxi d'aguesta lei, equivalentes a 5 unitats ramadères o mès, en tot préner coma basa de referéncia eth bovin de lèit (1 UR= 1 plaça de bovin de lèit).
»11.1.j) Places de bestiar porcin e/o ovin, de diferentes aptituds, tant s'an places entà d’autes espècies animaus coma se non n'an, a excepcion de se dispòsen de places d’aujam, era soma que ne sigue per dessús 3 URP e enquia 500 URP, definides a compdar des equivaléncies de procediment entre installacions qu'establís era Directiva 2008/1/CE, e en tot préner coma basa de referéncia eth bovin de lèit (1 URP= 1 plaça de bovin de lèit).
»11.1.k) Places d’aujam e d’autes espècies animaus, includidi eth bestiar porcin e/o eth bovin, era soma des quaus sigue superiora a 1 e enquia 500 URP, definides a compdar des equivaléncies de procediment entre installacions qu'establís era Directiva 2008/1/CE, e en tot préner coma basa de referéncia eth bovin de lèit (1 URP=1 plaça de bovin de lèit).
»11.1.l) Installacions ramadères entara cria semiintensiva, en tot compréner coma tau eth sistèma qu’era alimentacion se hè fondamentaument ena pastura, mès es animaus son estabuladi pendent un cèrt periòde der an, normaument er iuèrn, o pendent era net. Era capacitat d’aguestes explotacions, entà classificar-les en cadun des annèxi, se calcule proporcionaument as periòdes quan es animaus demoren enes installacions, e d’ua manèra generica equivau ath 33% dera capacitat des installacions de cria intensiva.
»11.1.m) Places de conilh, damb ua capacitat d'enquia 20.000 e superiora a 1.000 caps de bestiar.
»11.1.n) Places de porets d'engrèish, damb ua capacitat d'enquia 55.000 caps de bestiar e superiora a 1 URP.
»11.2.a) Installacions d’aqüacultura intensiva, damb ua capacitat de produccion d'enquia 500 tones ar an.
»11.2.b) Installacions d’aqüacultura extensiva.
»11.3. Installacions entara eliminacion e eth profitament de canaus o rèstes d’animaus, damb ua capacitat de tractament d'enquia 10 tones per dia.
»11.4. Desidratacion artificiau de forratges.
»11.5. Secat deth depaus deth vin.
»11.6. Secat der aubelon damb sofre.
»11.7. Secat de gran e d'autes matèries vegetaus per procediments artificiaus.
»11.8. Desmontatge de coton.»
[bookmark: _Toc311538522]Article 52. Modificacion der annèx V dera Lei 20/2009
Se modifique era rubrica der annèx V dera Lei 20/2009, que rèste redigida dera manèra següenta:
«Annèx V. Critèris de seleccion deth procediment d’avaloracion d’impacte ambientau des activitats»
[bookmark: _Toc311538523]Article 53. Modificacion der annèx VI dera Lei 20/2009
Se modifique er annèx VI dera Lei 20/2009, que rèste redigit dera manèra següenta:
«Annèx VI. Rapòrts preceptius en matèria de miei ambient
»1. Se someten a un rapòrt dera administracion idraulica de Catalonha es activitats que compòrten:
»a) Abocaments dirèctes o indirèctes as aigües sosterranhes.
»b) Abocaments dirèctes as aigües superficiaus.
»c) Abocaments dirèctes ath domeni maritim e terrèstre.
»d) Abocaments non domestics a sistèmes d’assaniment que siguen a cargue dera administracion idraulica de Catalonha, tostemp qu’era activitat que les genère sigue comprenuda enes seccions c, d e e deth Còdi de classament des activitats, o siguen potenciaument contaminantes o eth cabau abocat sigue superior a 6.000 m3 per an.
»2. Se someten a un rapòrt dera administracion de residus de Catalonha es activitats de gestion de residus següents:
»a) Depausi contrarotladi de residus deth bastiment entà garantir era adeqüacion dera activitat ath Programa de gestion de residus deth bastiment de Catalonha.
»b) Installacions entara gestion des residus municipaus, que non consistisquen en deisheries, entà garantir-ne era adeqüacion ath Programa de gestion de residus municipaus de Catalonha e ath Plan territoriau sectoriau d’infrastructures de gestion de residus municipaus de Catalonha.
»c) Es activitats comprenudes en annèx II, enes apartats 10.9, 10.10 e 10.11, qu'agen ua capacitat parièra o superiora a 2.000 tones.
»d) Es activitats comprenudes en annèx II enes apartats 10.1, 10.2 (a excepcion de deisheries), 10.5, 10.7 (a excepcion de plantes de valorizacion de residus deth bastiment) e 10.8.
»3. Se someten a un rapòrt der organ ambientau deth departament competent en matèria d'emparament der ambient atmosferic es activitats comprenudes en annèx II enes apartats 1.1, 1.12, 3.2, 3.4, 3.6, 3.9.b, 3.12, 3.19, 3.21, 3.30, 3.31, 3.33, 4.1.a ,4.1.b, 4.1.c, 4.1.d, 4.2, 4.5, 4.6, 4.7, 4.9, 4.12, 4.13, 4.14, 4.17, 5.6, 5.8, 5.9, 5.10, 5.11, 5.14, 5.15, 5.16, 6.1, 6.2, 7.2.a ,7.2.b, 7.9, 8.2, 9.2, 9.4, 10.1, 10.4, 10.5, 10.9, 10.10, 10.11, 11.4,12.2, 12.3, 12.4, 12.6, 12.16, 12.22, 12.31, 12.39, 12.41.»
[bookmark: _Toc305049363][bookmark: _Toc311538524]Capítol VI. Modificacion dera Lei 22/2009, deth 23 de deseme, d’organizacion sostenibla dera pesca en aigües continentaus
[bookmark: _Toc311538525]Article 54. Modificacion der article 2 dera Lei 22/2009
Se modifique era letra h der article 2 dera Lei 22/2009, que rèste redigida dera manèra següenta:
«h) Espècia pescabla: era espècia de peish o de crustacèu qu'a poblacions damb un nivèu demografic sufisent entà suportar, sense méter en perilh era sua viabilitat, er exercici dera pesca damb captura.»
[bookmark: _Toc311538526]Article 55. Modificacion der article 4 dera Lei 22/2009
1. Se modifique er apartat 3 der article 4 dera Lei 22/2009, que rèste redigit dera manèra següenta:
«3. Era gestion e era intervencion sus es ecosistèmes aquatics continentaus ei reservada as administracions publiques, quines an de velhar, en encastre des sues respectives competéncies, entà arténher e aplicar es principis qu'inspiren aguesta lei, sens perjudici de demanar era participacion dera ciutadania e des entitats sectoriaus, esportives e der encastre scientific, cossent damb es procediments qu'establís era Lei.»
2. S’ahig un apartat, eth 4, ar article 4 dera Lei 22/2009, damb eth tèxte següent:
«4. Eth departament qu'age assumides es competéncies en matèria de pesca non professionau en aigües continentaus pòt establir es mecanismes de collaboracion que considère oportuns damb entitats legaument constituïdes restacades ath mon dera pesca, entà hèr efectiu eth compliment des foncions que’n hè referéncia er apartat 3.»
[bookmark: _Toc311538527]Article 56. Modificacion der article 18 dera Lei 22/2009
Se modifiquen es apartats 7 e 8 der article 18 dera Lei 22/2009, que rèsten redigidi dera manèra següenta:
«7. Entàs corsi, trams de corsi e masses d’aigua a on se mantenguen determinades espècies introdusides, coma era trueita d'arriuet (Salvelinus fontinalis), era trueita irisada (Oncorhynchus mykiss), era perca americana o black-bass (Micropterus salmoides) e eth luç d'arriu o luci (Esox lucius), era Administracion a d’elaborar un plan de contraròtle d’aguestes espècies, quin n’a d’especificar eth regim de pesca.
»8. Toti es exemplars pescadi d’espècies introdusides an d’èster eliminadi per miei deth procediment mès adequat. Aguest precèpte non ei aplicable as exemplars pescadi enes zònes de pesca contarotlada intensiva ne as espècies introdusides que’n hè referéncia er apartat 7.»
[bookmark: _Toc311538528]Article 57. Modificacion der article 19 dera Lei 22/2009
Se modifique er apartat 2 der article 19 dera Lei 22/2009, que rèste redigit dera manèra següenta:
«2. Eth Plan d’organizacion dera pesca en aigües continentaus a d’establir es mesures minimes de captura de peishi e de crustacèus, quines an de garantir qu'es exemplars capturadi agen pogut completar eth cicle reproductiu aumens en ua escadença. Tanben se pòden determinar mesures maximes de captura damb era fin de protegir es exemplars reproductors.»
[bookmark: _Toc311538529]Article 58. Modificacion der article 25 dera Lei 22/2009
S'abolís e apartat 3 der article 25 dera Lei 22/2009.
[bookmark: _Toc311538530]Article 59. Modificacion der article 28 dera Lei 22/2009
Se modifique er apartat 5 der article 28 dera Lei 22/2009, que rèste redigit dera manèra següenta:
«5. Eth profitament pesquèr des zònes de pesca contarotlada se pòt amiar a tèrme per miei dera concession o de quinsevolhe auta figura juridica administrativa que se determine per via reglamentària. Es societats de pescaires an d’auer preferéncia enes trams de pesca localizadi laguens deth sòn municipi, e es requisits e es condicions des diuèrses formes de profitament s’an d’establir per reglament.»
[bookmark: _Toc311538531]Article 60. Modificacion der article 30 dera Lei 22/2009
Se modifique er apartat 2 der article 30 dera Lei 22/2009, que rèste redigit dera manèra següenta:
«2. Es senhaus que’n hè referéncia er apartat 1 s’an de plaçar ath començament e ara fin de cada refugi de pesca, zòna de pesca liura sense mòrt o zòna de pesca contrarotlada, e as dus marges deth cors d’aigua. S’a de deishar, aumens, cinc cents mètres d’espaci entre senhau e senhau.»
[bookmark: _Toc311538532]Article 61. Modificacion der article 31 dera Lei 22/2009
1. Se modifique er apartat 2 der article 31 dera Lei 22/2009, que rèste redigit dera manèra següenta:
«2. Enes aigües de salmònids, se proïbís er usatge des esques naturaus que non formen part dera dièta naturau des peishi, es nimfes artificiaus acompanhades de cargues de plom, a excepcion des restanques, e era rèsta d’esques que s’establisquen per reglament.»
2. S'abolís er apartat 3 der article 31 dera Lei 22/2009.»
[bookmark: _Toc311538533]Article 62. Modificacion der article 33 dera Lei 22/2009
Se modifique er apartat 1 der article 33 dera Lei 22/2009, que rèste redigit dera manèra següenta:
«1. Entara pesca recreativa era pesca esportiva de competicion, unicament se permet coma art de pesca era cana de pescar. Per cada pescaire o pescaira, se permet era utilizacion de dues canes en accion de pesca, separades per ua distància inferior as dètz mètres. Enes aigües de salmònids, a excepcion des restanques, solament se permet era utilizacion d’ua cana.»
[bookmark: _Toc311538534]Article 63. Modificacion der article 43 dera Lei 22/2009
Se modifique er apartat 2 der article 43 dera Lei 22/2009, que rèste redigit dera manèra següenta:
«2. Es consòrcis an d’èster integradi per representants deth departament qu'age assumides es competéncies en matèria de pesca non professionau en aigües continentaus, per representants des entitats legaument constituïdes restacades ath mon dera pesca, per representants des societats de pescaires e, s'ac solliciten, per representants des administracions locaus e des administracions competentes en matèria toristica.»
[bookmark: _Toc311538535]Article 64. Modificacion der article 45 dera Lei 22/2009
Se modifique er apartat 1 der article 45 dera Lei 22/2009, que rèste redigit dera manèra següenta:
«1. Eth contraròtle deth compliment dera nòrma en matèria de pesca recreativa en aigües continentaus correspon as agents dera autoritat, as guardes fluviaus e ath personau ath servici deth departament qu'age assumides es competéncies en matèria de pesca non professionau en aigües continentaus.»
[bookmark: _Toc311538536]Article 65. Modificacion der article 54 dera Lei 22/2009
Se modifique er article 54 dera Lei 22/2009, que rèste redigit dera manèra següenta:
«Es infraccions tipificades per aguesta lei son sancionades damb multes de 60 a 120.000 èuros, cossent damb er escala següenta:
»a) Es infraccions leugères, damb ua multa de 60 a 300 èuros. 
»b) Es infraccions grèus, damb ua multa de 301 a 3.000 èuros. 
»c) Es infraccions fòrça grèus, damb ua multa de 3.001 a 120.000 èuros.»
[bookmark: _Toc305049364][bookmark: _Toc311538537]Capítol VII. Modificacion dera Lei 2/2010, deth 18 de hereuèr, de pesca e accion maritima
[bookmark: _Toc311538538]Article 66. Modificacion der article 9 dera Lei 2/2010
1. Se modifique era letra b der apartat 1 der article 9 dera Lei 2/2010, que rèste redigida dera manèra següenta:
«b) Era licéncia de pesca o maresqueig sense embarcacion o damb embarcacion auxiliara.»
2. Se modifique er apartat 2 der article 9 dera Lei 2/2010, que rèste redigit dera manèra següenta:
«2. Era licéncia de pesca maritima damb embarcacion en aigües exteriores expedida pera Administracion der Estat ei valida entara pesca maritima en aigües interiores.»
[bookmark: _Toc311538539]Article 67. Modificacion der article 10 dera Lei 2/2010
Se modifique er apartat 3 der article 10 dera Lei 2/2010, que rèste redigit dera manèra següenta:
«3. Es persones que, sense embarcacion o damb embarcacion auxiliara, se dediquen ara pesca o ath maresqueig an d’auer era licéncia de pesca o maresqueig sense embarcacion o damb embarcacion auxiliara.»
[bookmark: _Toc311538540]Article 68. Modificacion der article 35 dera Lei 2/2010
Se modifiquen es apartats 1 e 2 der article 35 dera Lei 2/2010, que rèsten redigidi dera manèra següenta:
«1. Rèste proïbida damb caractèr generau era extraccion de flòra e fauna marina sense fins pesquères.
»2. Era direccion generau competenta en matèria de pesca e accion maritima pòt autorizar era extraccion de flòra e fauna marina damb fins de recèrca, educatives e d’aquariofília ornamentala, o se s’aprècien arrasons d’interès generau que la justifiquen.»
[bookmark: _Toc311538541]Article 69. Modificacion der article 115 dera Lei 2/2010
Se modifique er article 115 dera Lei 2/2010, que rèste redigit dera manèra següenta: 
«Article 115. Autorizacion des centres d'activitats maritimes
»1.Era dubertura e eth foncionament des centres d’activitats maritimes rèsten sometudi a comunicacion prealabla ath departament qu'age assumides es competéncies en matèria de pesca e accion maritima.
»2. S’an d’establir per reglament es requisits de foncionament qu’an de complir es centres d’activitats maritimes, es condicions per çò qu'ei dera formacion e era capacitacion deth personau des centres, es condicions relatives ara practica des activitats, es mesures de seguretat qu’an de complir e era responsabilitat des centres.»
[bookmark: _Toc311538542]Article 70. Modificacion der article 132 dera Lei 2/2010
Se modifique era letra g der apartat 2 der article 132 dera Lei 2/2010, que rèste redigida dera manèra següenta:
«g) Extrèir flòra e fauna marina sense fins pesquères o maresquères degudament autorizades.»
[bookmark: _Toc305049365][bookmark: _Toc311538543]Títol II. Encastre economic
[bookmark: _Toc305049366][bookmark: _Toc311538544]Capítol I. Modificacion deth tèxte rehonut sus comèrç interior, aprovat peth Decrèt legislatiu 1/1993, deth 9 de març, sus comèrç interior, peth quau s'apròve era rehonuda en un tèxte unic des precèptes dera Lei 1/1983, deth 18 de hereuèr, e era Lei 23/1991, deth 29 de noveme
[bookmark: _Toc311538545]Article 71. Modificacion der article 45 deth tèxte rehonut sus comèrç interior
S’ahig un apartat, eth 3, ara letra a der article 45 deth tèxte rehonut sus comèrç interior, damb eth tèxte següent:
«3. Era realizacion dera activitat comerciau e era prestacion de servicis sense es condicions legaument establides entà exercir-les, tant se s'amien a tèrme damb aucupacion d’espacis de titolaritat publica coma d’espacis de titolaritat privada. Tanben son responsables dera infraccion es persones que i participen, que contribuïssen a cometer-la o que ne faciliten era comission, e tanben es persones qu'aquerissen es bens o es servicis aufridi.»
[bookmark: _Toc311538546]Article 72. Modificacion der article 48 deth tèxte rehonut sus comèrç interior
Se modifique er article 48 deth tèxte rehonut sus comèrç interior, que rèste redigit dera manèra següenta:
«Totes es infraccions en matèria d’organizacion deth comèrç, tipificades per aguesta lei o pera Lei 7/1996, deth 15 de gèr, d’organizacion deth comèrç minorista, o pes nòrmes que les poguen substituïr o desplegar, s’an de sancionar, damb era instruccion prealabla der expedient administratiu correspondent, mejançant era aplicacion des sancions següentes:
»a) Infraccions leugères: multa enquia 20.000 èuros.
»b) Infraccions grèus: multa entre 20.001 e 100.000 èuros.
»c) Infraccions fòrça grèus: multa entre 100.001 e 500.000 èuros. Aguesta quantitat se pòt ultrapassar enquia arténher eth decuple dera valor des productes o es servicis objècte dera infraccion.»

[bookmark: _Toc305049367][bookmark: _Toc311538547]Capítol II. Modificacion dera Lei 13/2002, deth 21 de junh, de torisme de Catalonha
[bookmark: _Toc311538548]Article 73. Modificacion der article 2 dera Lei 13/2002
Se modifique era letra e der article 2 dera Lei 13/2002, que rèste redigida dera manèra següenta:
«e) Servicis toristics: es servicis adreçadi a atier es demandes des usatgèrs toristics, includides es installacions e es bens mòbles que’n hèn possibla era prestacion.»
[bookmark: _Toc311538549]Article 74. Modificacion deth capítol II deth títol III dera Lei 13/2002
Se modifique era rubrica deth capítol II deth títol III dera Lei 13/2002, que rèste redigida dera manèra següenta:
«Capítol II. Regim generau des empreses toristiques»
[bookmark: _Toc311538550]Article 75. Modificacion der article 33 dera Lei 13/2002
Se modifique er article 33 dera Lei 13/2002, que rèste redigit dera manèra següenta:
«Article 33. Concèpte
»1. Son empreses toristiques quines se dediquen professionaument ara prestacion de servicis toristics retribuïts d’abitatge o mediacion.
»2. Es empreses toristiques an de complir es condicions fixades per aguesta lei e pera nòrma que la desplegue entara prestacion de servicis toristics.»
[bookmark: _Toc311538551]Article 76. Derogacion der article 37 dera Lei 13/2002
S'abolís er article 37 dera Lei 13/2002.
[bookmark: _Toc311538552]Article 77. Addicion dera subseccion prumèra ena seccion prumèra deth capítol III deth títol III dera Lei 13/2002
Se cree ua subseccion, era prumèra, laguens dera seccion prumèra deth capítol III deth títol III dera Lei 13/2002. Aguesta subseccion compren es articles 38, 39 e 39 bis e pòrte era rubrica següenta:
«Subseccion Prumèra. Nòrmes generaus»
[bookmark: _Toc311538553]Article 78. Addicion der article 39 bis ara Lei 13/2002
S’ahig un article, eth 39 bis, ara Lei 13/2002, damb eth tèxte següent:
«Article 39bis. Dret d’accès as establiments d’abitatge toristic
»1. Es establiments d’abitatge toristic an era consideracion de locau public.
»2. Er accès e era permanéncia enes establiments d’abitatge toristic son liures entàs usatgèrs que n’agen contractat es servicis e non se pòden restringir per arrason de raça, sèxe, religion, opinion o quinsevolhe auta condicion o circonstància personau o sociau.
»3. Er accès e era permanéncia enes establiments d’abitatge toristic se pòden condicionar ath compliment de reglaments d’usatge o de regim interior. Aguesti reglaments non pòden contier disposicions contràries ad aguesta lei o ara nòrma que la desplegue e s’an d’anonciar de manèra plan visibla enes punts d’accès ar establiment.
»4. Es titulars des empreses toristiques pòden empedir era permanéncia enes sòns establiments d’abitatge toristic des usatgèrs que non acomplisquen bèth un des déuers qu'establís er article 31.
»5. Es titulars des empreses toristiques pòden sollicitar er auxili des agents dera autoritat entà deslotjar d’un establiment d’abitatge toristic es persones que non acomplisquen es nòrmes usuaus de convivéncia sociau e es que preteneràn entrar-i damb fins diferentes ara deth gaudi pacific deth servici que s’i preste o dera activitat que s’i desvolòpe.
»6. Eth regim d’admission d’animaus domestics en un establiment d’abitatge toristic a de constar en lòcs visibles der establiment e ena informacion de promocion. En tot cas, de conformitat damb çò qu'establís era nòrma sectoriau, es persones damb diminucion visuau, totau o parciau, an de poder accedir acompanhades de gossets guides d’assisténcia.»
[bookmark: _Toc311538554]Article 79. Addicion dera subseccion dusau ena seccion prumèra deth capítol III deth títol III dera Lei 13/2002
Era seccion dusau deth capítol III deth títol III passe a èster era subseccion dusau laguens dera seccion prumèra d’aguest capítol dera Lei 13/2002. Aguesta subseccion compren es articles 40, 41 e 42 e pòrte era rubrica següenta:
«Subseccion Dusau. Establiments otelèrs»
[bookmark: _Toc311538555]Article 80. Modificacion der article 40 dera Lei 13/2002
Se modifique er article 40 dera Lei 13/2002, que rèste redigit dera manèra següenta:
«Article 40. Concèpte
»1. Es establiments otelèrs son establiments que presten servici d’abitatge temporau en unitats d’abitatge as usatgèrs toristics, coma establiment unic o coma unitat empresariau d’explotacion damb es servicis toristics correspondents.
»2. Es condicions de prestacion deth servici d’abitatge que’n hè referéncia er apartat 1, qu'a d’includir en tot cas era neteja jornalièra de totes es unitats d’abitatge, s’a de determinar per reglament.»
[bookmark: _Toc311538556]Article 81. Modificacion der article 41 dera Lei 13/2002
1. S'abolís era letra c der apartat 2 der article 41 dera Lei 13/2002.
2. Se modifiquen es apartats 4 e 5 der article 41 dera Lei 13/2002, que rèsten redigidi dera manèra següenta:
«4. Es otèls e òtels apartament son establiments otelèrs que presten eth servici d’abitatge en unitats lotjament e que, tant se dispòsen de servicis complementaris coma se non ne dispòsen, rèsten dauridi es vint-e-quate ores deth dia.
»5. Es ostaus e es pensions son establiments otelèrs que presten eth servici d’abitatge es abitacions que, pera dimension, era estructura o es caracteristiques der establiment o pera tipologia des servicis, non artenhen es nivèus exigidi as otèls e as otèls apartament.»
[bookmark: _Toc311538557]Article 82. Addicion dera subseccion tresau ena seccion prumèra deth capítol III deth títol III dera Lei 13/2002
Era seccion tresau deth capítol III deth títol III passe a èster era subseccion tresau laguens dera seccion prumèra d’aguest capítol dera Lei 13/2002. Aguesta subseccion conten er article 43 e pòrte era rubrica següenta:
«Subseccion Tresau. Apartaments toristics»
[bookmark: _Toc311538558]Article 83. Modificacion der article 43 dera Lei 13/2002
Se modifique er article 43 dera Lei 13/2002, que rèste redigit dera manèra següenta:
«Article 43. Concèpte
»1. Es apartaments toristics son establiments que presten servici d’abitatge temporau en bastisses o conjunts continus constituïdi ena sua totalitat per apartaments o estudis coma establiments unics o coma unitats empresariaus d’explotacion, damb es servicis toristics correspondents.
»2. Es condicions de prestacion deth servici d’abitatge que’n hè referéncia er apartat 1 s’a de determinar per reglament.»
[bookmark: _Toc311538559]Article 84. Derogacion der article 44 dera Lei 13/2002
S'abolís er article 44 dera Lei 13/2002.
[bookmark: _Toc311538560]Article 85. Derogacion der article 45 dera Lei 13/2002
S'abolís er article 45 dera Lei 13/2002.
[bookmark: _Toc311538561]Article 86. Addicion dera subseccion quatau ena seccion prumèra deth capítol III deth títol III dera Lei 13/2002
Era seccion quatau deth capítol III deth títol III passe a èster era subseccion quatau laguens dera seccion prumèra d’aguest capítol dera Lei 13/2002. Aguesta subseccion compren es articles 46, 47 e 48 e pòrte era rubrica següenta:
«Subseccion Quatau. Campings»
[bookmark: _Toc311538562]Article 87. Modificacion der article 46 dera Lei 13/2002
Se modifique er article 46 dera Lei 13/2002, que rèste redigit dera manèra següenta:
«Article 46. Concèpte
»Es campings son establiments que presten servici d’abitatge temporau en espacis d’usatge public degudament delimitadi, destinadi ara convivéncia acorropada de persones ar aire liure, mejançant tendes de campanha, caravanes, autocaravanes e d'auti aubèrges mobils o mejançant bungalòus, segons es modalitats que siguen establides per reglament.»
[bookmark: _Toc311538563]Article 88. Modificacion der article 47 dera Lei 13/2002
Se modifique er article 47 dera Lei 13/2002, que rèste redigit dera manèra següenta:
«Article 47. Servicis
»Es campings an de disposar des installacions e es servicis que siguen determinadi per reglament.»
[bookmark: _Toc311538564]Article 89. Addicion dera subseccion cincau ena seccion prumèra deth capítol III dera Lei 13/2002
Era seccion cincau deth capítol III deth títol III passe a èster era subseccion cincau laguens dera seccion prumèra d’aguest capítol dera Lei 13/2002. Aguesta subseccion compren es articles 49 e 50 e pòrte era rubrica següenta:
«Subseccion Cincau. Establiments de torisme rurau»
[bookmark: _Toc311538565]Article 90. Modificacion der article 49 dera Lei 13/2002
Se modifique er article 49 dera Lei 13/2002, que rèste redigit dera manèra següenta:
«Article 49. Concèpte
»Es establiments de torisme rurau son establiments que presten servici d’abitatge temporau en abitatges ruraus, en regim d’abitacions o de cession der abitatge entièr, segons es modalitats e requisits definidi per reglament.»
[bookmark: _Toc311538566]Article 91. Modificacion der article 50 dera Lei 13/2002
Se modifique er apartat 4 der article 50 dera Lei 13/2002, que rèste redigit dera manèra següenta:
«4. Non pòden èster qualificadi en cap cas coma establiments de torisme rurau es estatges, consideradi coma abitatges independenti, en ua bastissa de diuèrses plantes en regim de proprietat orizontau, a on se preste eth servici d’abitatge.»
[bookmark: _Toc311538567]Article 92. Addicion dera seccion dusau ath capítol III deth títol III dera Lei 13/2002
Se cree ua seccion, era dusau, laguens deth capítol III deth títol III dera Lei 13/2002. Aguesta seccion compren es articles 50 bis e 50 ter e pòrte era rubrica següenta:
«Seccion dusau. Abitatges d’usatge toristic»
[bookmark: _Toc311538568]Article 93. Addicion der article 50 bis ara Lei 13/2002
S’ahig un article, eth 50 bis, ara Lei 13/2002, damb eth tèxte següent:
«Article 50 bis. Concèpte
»1. Es abitatges d’usatge toristic son abitatges que son cedidi peth sòn proprietari, dirèctament o indirèctament, a tresaus, de forma reïterada e en escambi de contraprestacion economica, entà un sojorn de sason, en condicions d’immediata disponibilitat e damb es caracteristiques establides per reglament.
»2. Es abitatges d’usatge toristic requerissen era correspondenta comunicacion prealabla d’inici d’activitat ar ajuntament competent.»
[bookmark: _Toc311538569]Article 94. Addicion der article 50 ter ara Lei 13/2002
S’ahig un article, eth 50 ter, ara Lei 13/2002, damb eth tèxte següent:
«Article 50 ter. Libertat contractuau
»Era cession der abitatge d’usatge toristic pòt èster realizada en quinsevolhe des formes admetudes en dret.»
[bookmark: _Toc311538570]Article 95. Modificacion der article 54 dera Lei 13/2002
Se modifique er article 54 dera Lei 13/2002, que rèste redigit dera manèra següenta:
«Article 54. Agents de viatges
»1. Er agent de viatges ei era persona, fisica o juridica, que, jos quinsevolhe forma empresariau, pòt comercializar e organizar viatges combinadi e qu'a reservades en exclusiva aguestes activitats. Es agents de viatges pòden amiar a tèrme quinsevolhe activitat d’assessorament, mediacion e organizacion en matèria de servicis toristics.
»2. As efèctes d’aguesta lei, se compren per viatge combinat o forfet era combinacion prealabla d’aumens dus des elements següents, venudi o aufridi ara venda per un prètz globau, tostemp qu'era prestacion ultrapasse es vint-e-quate ores o includisque ua net d’estada e sens perjudici que se poguen facturar per separat es diferenti elements d’un madeish forfet:
»Prumèr: Eth transpòrt, sens perjudici de çò qu’establís era nòrma qu’ac regule.
»Dusau: Er abitatge.
»Tresau: D'auti servicis toristics non accessòris deth transpòrt o der abitatge que representen ua part significativa deth viatge combinat.
»3. Era denominacion e era condicion legau d’agent o agéncia de viatges demoren reservades exclusivament as agents de viatges. Aguesti son es unics que pòden emplegar es tèrmes viatge, viatge combinat, paquet toristic, o era sua correspondéncia en quinsevolhe idiòma, ena retolacion des sues activitats.»
[bookmark: _Toc311538571]Article 96. Modificacion der article 55 dera Lei 13/2002
Se modifique er article 55 dera Lei 13/2002, que rèste redigit dera manèra següenta:
«Article 55. Requisits des agents de viatges
»1. Es agents de viatges que volguen establir-se en Catalonha an de presentar deuant dera Administracion dera Generalitat ua declaracion responsabla deth compliment des requisits que s’establissen enes apartats següents.
»1.1. Es agents de viatges domiciliats en Catalonha an de presentar declaracion responsabla deth compliment que:
»1.1.a) Dispòsen d’un espaci identificat d’atencion presenciau ath public.
»1.1.b) Dispòsen des garantides que’n hè referéncia er article 7 dera Directiva 90/314/CEE, deth Conselh, deth 13 de junh de 1990, relativa as viatges combinadi, es vacances combinades e es circuits combinadi.
»1.2. Es agents de viatges establidi en ua auta comunitat autonòma o en un aute estat dera Union Europèa que volguen daurir un establiment en Catalonha an de presentar ua declaracion responsabla deth compliment deth requisit establit en apartat  1.1.a.
»2. Es agents de viatges abilitadi dehòra der encastre dera Union Europèa que volguen actuar en Catalonha sense daurir establiment, an de presentar era declaracion responsabla deth compliment deth requisit establit en apartat 1.1.b e en cas que volguen daurir un establiment en Catalonha, era declaracion tanben a d’acreditar eth compliment deth requisit previst en apartat 1.1.a .».
[bookmark: _Toc311538572]Article 97. Modificacion der article 60 dera Lei 13/2002
Se modifique er article 60 dera Lei 13/2002, que rèste redigit dera manèra següenta:
«Article 60. Concèpte
»An era consideracion d’establiments e activitats d’interès toristic quini, en tot èster aufridi mejançant prètz, contribuïssen a dinamizar eth torisme e favorissen es sojorns en territòri, coma es establiments de restauracion; es empreses de servicis e activitats esportives ena natura e culturaus; es empreses de servicis relacionadi damb congrèssi, convencions e incentius, e es installacions destinades ad aguest objècte; es equipaments e es installacions d’abitatges juvenils, e es parcs aquatics o tematics.»
[bookmark: _Toc311538573]Article 98. Modificacion der article 67 dera Lei 13/2002
1. Se modifique era letra j der article 67 dera Lei 13/2002, que rèste redigida dera manèra següenta:
«j) Era inscripcion d’ofici en Registre de Torisme de Catalonha des establiments d’abitatge toristic, es abitatges d’usatge toristic e es guides de torisme abilitat.»
2. S’ahig ua letra, era k, en article 67 dera Lei 13/2002, damb eth tèxte següent:
«k) Era inscripcion en Registre de Torisme de Catalonha des empreses de mediacion, a instància de part.»
[bookmark: _Toc311538574]Article 99. Modificacion der article 72 dera Lei 13/2002
S'abolís er apartat 4 der article 72 dera Lei 13/2002.
[bookmark: _Toc311538575]Article 100. Modificacion der article 73 dera Lei 13/2002
Se modifique er apartat 3 der article 73 dera Lei 13/2002, que rèste redigit dera manèra següenta:
«3. S’inscriuen en Registre de Torisme de Catalonha totes es empreses e es establiments toristics reguladi per aguesta lei e era nòrma que la desplegue.»
[bookmark: _Toc311538576]Article 101. Modificacion der article 87 dera Lei 13/2002
1. Se modifique era letra b der article 87 dera Lei 13/2002, que rèste redigida dera manèra següenta:
«b) Non acomplir eth termini o es condicions establides entà hèr es comunicacions o es notificacions preceptives.»
2. S’ahig ua letra, era i bis, ar article 87 dera Lei 13/2002, damb eth tèxte següent: 
«e bis) Causar molèsties reïterades as vesins o desperfèctes enes bastisses des comunitats de proprietaris a on se placen es apartaments o abitatges d’usatge toristic.»
[bookmark: _Toc311538577]Article 102. Modificacion der article 88 dera Lei 13/2002
Se modifique era letra a der article 88 dera Lei 13/2002, que rèste redigida dera manèra següenta:
«a) Exercir activitats o prestar servicis toristics sense complir es obligacions qu'establís er article 36.a o sense disposar dera abilitacion que’n hè referéncia er article 65.»
[bookmark: _Toc311538578]Article 103. Modificacion der article 97 dera Lei 13/2002
Se modifiquen era rubrica e eth contengut der article 97 dera Lei 13/2002, que rèsten redigidi dera manèra següenta:
«Article 97. Barrament d’empresa, d’establiments e d’abitatges d’usatge toristic per incompliment des requisits establidi
»Mejançant era incoacion der expedient correspondent, e sense qu'age caractèr de sancion, er organ competent pòt acordar eth barrament des empreses, es establiments e es abitatges d’usatge toristic que non complisquen es requisits establidi legaument entar exercici dera activitat. Tanben pòt ordenar que se’n suspene eth foncionament enquia que se rectifiquen es defèctes observadi o se complisquen es requisits establidi legaument.»
[bookmark: _Toc311538579]Article 104. Modificacion der article 98 dera Lei 13/2002
Se modifique er apartat 2 der article 98 dera Lei 13/2002, que rèste redigit dera manèra següenta:
«2. Era requeréncia que’n hè referéncia er apartat 1 a d’avertir era persona interessada deth termini que’n dispòse entà complir-lo e dera quantia dera multa que, en cas d’incompliment, li pòt èster imposada. En quinsevolhe cas, eth termini fixat a d’èster sufisent entath compliment dera obligacion que se tracte, e era multa non pòt excedir es 1.500 èuros.»
[bookmark: _Toc311538580]Article 105. Modificacion der article 102 dera Lei 13/2002
Se modifique era letra c der apartat 1 der article 102 dera Lei 13/2002, que rèste redigida dera manèra següenta:
c) En vertut des planhs, es denóncies o es reclamacions presentades pes usatgèrs toristics, pes associacions que les representen o pes comunitats de proprietaris de bastisses en quines i age apartaments o abitatges d’usatge toristic.

[bookmark: _Toc305049368][bookmark: _Toc311538581]Capítol III. Modificacion dera Lei 8/2004, deth 23 de deseme, d’oraris comerciaus

[bookmark: _Toc311538582]Article 106. Modificacion der article 2 dera Lei 8/2004
Se modifique er apartat 3 der article 2 dera Lei 8/2004, que rèste redigit dera manèra següenta:
«3. Es establiments plaçadi en municipis toristics, es botigues de convenença e es establiments que’n hè referéncia era letra i der apartat 1 an d’auançar tanben er orari de barrament as 20.00 h es dies 24 e 31 de deseme, e demorar barradi es dies 1 de gèr e 25 de deseme.»
[bookmark: _Toc311538583]Article 107. Modificacion der article 3 dera Lei 8/2004
1. Se modifique er apartat 2 der article 3 dera Lei 8/2004, que rèste redigit dera manèra següenta:
«2. Entà determinar es municipis toristics exceptuadi deth regim generau, cau era prepausa motivada der organ competent der ajuntament dirèctament afectat, quina a d’especificar s’era exclusion se demane entara totalitat deth municipi o solament entà ua part, e indicar eth periòde der an que se circumscritz era sollicitud, era franja orària de dubertura jornalièra sollicitada e eth periòde de vigéncia dera exclusion, que non pòt èster superiora a ueit ans, a quina s’an de júnher es rapòrts següents:
»a) Rapòrt dera cramba de comèrç der encastre territoriau afectat.
»b) Rapòrt des entitats patronaus mès representatives deth sector deth comèrç, e tanben des associacions o agropacions de comerçants detalhaires mès representatives deth sector comerciau deth municipi.
»c) Rapòrt des agropacions mès representatives de persones consumidores e usatgères, en encastre territoriau afectat.
»d) Rapòrt des organizacions sindicaus mès representatives en encastre territoriau afectat.
»e) Rapòrt deth conselh comarcau.»
2. S’ahigen dus apartats, eth 5 e eth 6, ar article 3 dera Lei 8/2004, damb eth tèxte següent:
«5. Es excepcions pòden èster prorogades successivament, mejançant ua declaracion responsabla, tostemp que contunhen en vigor es requisits que determinèren era qualificacion deth municipi coma toristic a efèctes d’oraris comerciaus e atau se declare. Era durada de cadua des prorrògues non pòt èster superiora ara deth periòde de vigéncia iniciau.
»6. En cas que se denègue era prorròga dera condicion de municipi toristic, s’er ajuntament afectat acredite qu'era pèrta d’aguesta condicion compòrte ua pèrta significativa de lòcs de trabalh en municipi o d’ingrèssi tributaris dera corporacion municipau, era dita condicion se pòt prorogar enquia un termini maxim de dus ans.»
[bookmark: _Toc311538584]Article 108. Modificacion der article 10 dera Lei 8/2004
Se modifique er apartat 1 der article 10 dera Lei 8/2004, que rèste redigit dera manèra següenta:
«1. Es infraccions tipificades per aguesta lei, damb era instruccion prealabla der expedient administratiu correspondent, son sancionades mejançant era aplicacion des multes següentes:
»a) Es infraccions leugères, damb ua multa d'enquia 20.000 èuros.
»b) Es infraccions grèus, damb ua multa d’entre 20.001 e 300.000 èuros.
»c) Es infraccions fòrça grèus, damb ua multa d’entre 300.001 e 600.000 èuros.»
[bookmark: _Toc305049369][bookmark: _Toc311538585]Capítol IV. Modificacion dera Lei 9/2004, deth 24 de deseme, de creacion dera Agéncia Catalana deth Consum
[bookmark: _Toc311538586]Article 109. Modificacion der article 3 dera Lei 9/2004
1. Se modifique era letra e der apartat 1 der article 3 dera Lei 9/2004, que rèste redigida dera manèra següenta:
«e) Promòir era formacion e era informacion des consumidors e es usatgèrs, damb especiau atencion as collectius mès que mès protegidi, damb besonhs especifics, e tanben des agents economics que meten en mercat es productes e es servicis.»
2. Se modifique er apartat 3 der article 3 dera Lei 9/2004, que rèste redigit dera manèra següenta:
«3. Per çò qu'ei des foncions concernentes ath contraròtle de productes alimentaris, aguestes s’an d’amiar a tèrme en coordinacion damb eth departament qu'age assumides es competéncies en matèria de seguretat alimentària.»
[bookmark: _Toc311538587]Article 110. Modificacion der article 7 dera Lei 9/2004
Se modifique er article 7 dera Lei 9/2004, que rèste redigit dera manèra següenta:
«Article 7. Eth Conselh de Direccion
»1. Eth Conselh de Direccion ei format pes membres següents:
»a) Eth president o presidenta.
»b) Eth vice-president o vice-presidenta.
»c) Eth director o directora.
»d) Ueit vocaus en representacion dera Generalitat, designadi a prepausa des departaments qu'agen assumides es competéncies enes matèries següentes: economia, produccion agroalimentària, salut publica, transpòrts, abitatge, comèrç e torisme, energia e seguretat industriau, e politica lingüistica.
»e) Dus vocaus en representacion des organizacions de consumidors e usatgèrs mès representatives, prepausadi peth Conselh de Persones Consumidores de Catalonha.
»f) Dus vocaus en representacion dera Administracion locau, prepausadi pes sues organizacions representatives.
»g) Dus vocaus en representacion des organizacions empresariaus mès representatives, prepausadi per aguestes.
»h) Un vocau de liura designacion deth president o presidenta dera Agéncia Catalana deth Consum entre persones d'arreconeishut prestigi en encastre dera defensa des consumidors e es usatgèrs.
»i) Un vocau en representacion des organizacions professionaus agràries mès representatives en encastre de Catalonha, prepausat per aguestes organizacions.
»j) Eth secretari o secretària, qu'actue damb votz e sense vòt.
»2. Eth nomentament des membres deth Conselh de Direccion s’efectue per resolucion deth conselhèr o conselhèra deth departament competent en matèria de consum.
»3. Eth president o presidenta, a peticion deth director o directora dera Agéncia Catalana deth Consum, pòt acordar era assisténcia ath Conselh de Direccion, damb votz e sense vòt, de persones que non ne siguen membres, en qualitat d’expèrts o tecnicians.»
[bookmark: _Toc311538588]Article 111. Modificacion der article 12 dera Lei 9/2004
Se modifique er article 12 dera Lei 9/2004, que rèste redigit dera manèra següenta:
«Article 12. Desconcentracion territoriau
»1. Era estructura dera Agéncia Catalana deth Consum, entar assolidatge des sòns objectius e er erexercici des sues foncions e competéncies, ei constituïda per organs centraus e territoriaus.
»2. Es organs territoriaus actuen jos era dependéncia organica e foncionau dera direccion dera Agéncia Catalana deth Consum, sens perjudici que rèsten includidi ena estructura territoriau deth departament a quin se tròbe adscrita era Agéncia.»
[bookmark: _Toc305049370][bookmark: _Toc311538589]Capítol V. Modificacion deth Decrèt lei 1/2009, deth 22 de deseme, d’organizacion des equipaments comerciaus
[bookmark: _Toc311538590]Article 112. Modificacion der article 6 deth Decrèt lei 1/2009
Se modifique era letra b der apartat 1 der article 6 deth Decrèt lei 1/2009, que rèste redigit dera manèra següenta:
«b) Per arrason dera singularitat der establiment
»Establiments comerciaus singulars (ECS): es establiments de venda ar en gròs, es establiments dedicadi essenciaument ara venda d’automocion e carburants, d’embarcacions e d'auti veïculs, de maquinària, de materiaus entath bastiment e articles d’assaniment, de pirotecnia, e es centres de jardineria e es vivèrs.
»Es establiments comerciaus singulars se classifiquen en petiti establiments comerciaus (PEC), mejans establiments comerciaus (MEC), grani establiments comerciaus (GEC) e grani establiments comerciaus territoriaus (GECT), cossent damb es trams de superfícia qu'establís era letra a .».
[bookmark: _Toc311538591]Article 113. Modificacion der article 7 deth Decrèt lei 1/2009
Se modifique era letra a der apartat 2 der article 7 deth Decrèt lei 1/2009, que rèste redigit dera manèra següenta:
«a) Se compren per airaus residenciaus eth conjunt format pes zònes de profitament privat includit es poligòns d’accion urbanistica eth solèr urban o en sectors en solèr urban o urbanizable damb planejament urbanistic derivat aprovat e en vigor, damb usatge residenciau dominant, e es sistèmes que les vertèbren, tostemp que configuren ua organizacion unitària que dongue continuitat ath conjunt deth teishut urban residenciau.»
[bookmark: _Toc311538592]Article 114. Modificacion der article 9 deth Decrèt lei 1/2009
1. Se modifique er apartat 3 der article 9 deth Decrèt lei 1/2009, que rèste redigit dera manèra següenta:
«3. Es mejans establiments comerciaus e es grani establiments comerciaus solament se pòden implantar ath teishum urban assolidat des municipis de mès de 5.000 abitants o assimilables ad aguesti o que siguen cap-lòc de comarca. Se compren per municipi assimilable a un de mès de 5.000 abitants quin dispòse d’ua poblacion equivalenta a temps complèt annau (ETCA) superior ad aguesta quantitat, segons es darrères donades oficiaus der Institut d’Estadistica de Catalonha (Idescat).
»Excepcionaument, es mejans establiments comerciaus e es grani establiments comerciaus se pòden implantar tanben dehòra deth teishum urban assolidat s'era implantacion se produsís laguens des zònes d'accès restringit des estacions de linhes transfrontalères e transregionaus deth sistèma ferroviari qu'acuelhen eth tren de nauta velocitat o linhes de long recorregut, des pòrts classificadi d'interès generau e des aeropòrts damb categoria d'aeropòrts comerciaus segons eth Plan d'aeropòrts, aerodròms e elipòrts de Catalonha 2009-2015.»
2. Se modifique er apartat 4 der article 9 deth Decrèt lei 1/2009, que rèste redigit dera manèra següenta:
«4. Es grani establiments comerciaus territoriaus se pòden implantar unicament ath teishum urban assolidat des municipis de mès de 50.000 abitants o es assimilables ad aguesti o que siguen cap-lòc de comarca. Se compren per municipi assimilable a un de mès de 50.000 abitants çò que dispòse d’ua poblacion equivalenta a temps complèt annau (ETCA) superior ad aguesta quantitat, segons es darrères donades oficiaus der Institut d’Estadistica de Catalonha (Idescat).»
[bookmark: _Toc311538593]Article 115. Modificacion der article 14 deth Decrèt lei 1/2009
Se modifique era letra b der apartat 1 der article 14 deth Decrèt lei 1/2009, que rèste redigida dera manèra següenta:
«b) Que, cossent damb çò que determine er article 18, era persona sollicitanta age presentat era declaracion responsabla prealabla relativa ara localizacion deth projècte a on cònste qu'aguest s’adapte a çò que determine aguest decrèt lei o, se non ac a hèt, exigir que la presente en aqueth moment.»
[bookmark: _Toc311538594]Article 116. Modificacion der article 17 deth Decrèt lei 1/2009
Se modifique er apartat 3 der article 17 deth Decrèt lei 1/2009, que rèste redigit dera manèra següenta:
«3. Quan se tracte d’establiments comerciaus individuaus o collectius damb ua superfícia de venda parièra o superiora a 1.300 mètres quarradi e inferiora a 2.500 mètres quarradi, ath delà s’a de presentar ua declaracion responsabla prealabla, cossent damb çò qu'establís er article 18.»
[bookmark: _Toc311538595]Article 117. Modificacion der article 18 deth Decrèt lei 1/2009
Se modifique er article 18 deth Decrèt lei 1/2009, que rèste redigit dera manèra següenta:
«Article 18. Declaracion responsabla prealabla
»1. Era implantacion d’establiments comerciaus individuaus o collectius damb ua superfícia de venda parièra o superiora a 1.300 mètres quarradi e inferiors a 2.500 mètres quarradi ei subjècta ara presentacion d’ua declaracion responsabla prealabla qu'a d’anar signada pera persona promotora, era titulara dera activitat comerciau o era persona que les represente, e en quina a de constar, aumens, era categoria der establiment, qu'eth projècte presentat s'amie a tèrme en ua localizacion avienta e que compde damb era dotacion de parcatge que per reglament s’establisque.
»2. Era declaracion responsabla prealabla s’a de formalizar en moment dera sollicitud dera licéncia d’òbres municipau o amassa damb era comunicacion prealabla d’òbres non subjèctes a licéncia.
» Era declaracion s’a de presentar ar ajuntament deth municipi a on se preten realizar era accion o en quinsevolhe punt deth hilat de burèus de gestion empresariau (OGE) e s’a d’adreçar ara direccion generau competenta en matèria de comèrç.
»3. Enes casi que non se realizen òbres d’adequacion der espaci, era declaracion responsabla prealabla s’a de presentar dirèctament a quinsevolhe punt deth hilat de burèus de gestion empresariau (OGE) e s’a d’adreçar ara direccion generau competenta en matèria de comèrç, damb ua anticipacion minima d’un mes abans de començar era activitat.
»4. Eth departament competent en matèria de comerç a de méter a disposicion modèus actualizadi de declaracion responsable prealabla, e tanben en supòrt electrònic ena web institucionau dera Administracion dera Generalitat de Catalonha.»
[bookmark: _Toc311538596]Article 118. Modificacion der article 31 deth Decrèt lei 1/2009
Se modifique er apartat 1 der article 31 deth Decrèt lei 1/2009, que rèste redigit dera manèra següenta:
«1. As infraccions tipificades per article 29 d’aguest decrèt lei s’apliquen es sancions següentes:
»a) Entàs infraccions leugères, ua multa d'enquia 20.000 èuros.
»b) Entàs infraccions grèus, ua multa de 20.001 a 300.000 èuros.
»c) Entàs infraccions fòrça grèus, ua multa de 300.001 a 600.000 èuros.»
[bookmark: _Toc311538597]Article 119. Modificacion dera disposicion addicionau onzau deth Decrèt lei 1/2009
Se modifique era disposicion addicionau onzau deth Decrèt lei 1/2009, que rèste redigida dera manèra següenta:
«Onzau
»1. Es establiments comerciaus plaçadi dehòra deth teishum urban assolidat (TUA) damb anterioritat ara entrada en vigor d’aguest decrèt lei mantien es drets per çò qu'ei deth cambiament de titular, tostemp que se respècten es caracteristiques dera pròpria licéncia.
»2. Es concentracions comerciaus restacades e delimitades enes annèxi deth Decrèt 379/2006, de 10 d’octobre, peth quau s’apròve eth Plan territoriau sectoriau d’equipaments comerciaus, se comparen, a efèctes dera organizacion des establiments comerciaus, as teishums urbans assolidadi (TUA) deth municipi correspondent. Es accions resultantes d’aguesta comparason non pòden ultrapassar en cap cas eth lindau dera delimitacion, tau coma siguec grafiada enes diti annèxi.
»3. Tanben s’assimilen ath teishum urban assolidat (TUA) es recintes comerciaus damb licéncies d’implantacion o d’ampliament autrejades en aplicacion dera Lei 18/2005, deth 27 de deseme, d’equipaments comerciaus, e deth Decrèt 379/2006, tostemp que non se depasse era superfícia de venda que les siguec concedida ena licéncia respectiva.»
[bookmark: _Toc311538598]Article 120. Addicion dera disposicion addicionau dotzea ath Decrèt lei 1/2009
S’ahig ua disposicion addicionau, era dotzea, ath Decrèt lei 1/2009, damb eth tèxte següent:
«Dotzea
»1. Es empreses titulares de centres d’innovacion tecnologica o de dessenh vinculades as activitats de consum pòden implantar un petit establiment comerciau (PEC), que rèste excludit des critèris de localizacion der article 9 d’aguest decrèt lei tostemp que se complisquen toti es requisits següents:
»a) Qu’eth centre d’innovacion tecnologica o eth centre de dessenh dongue aucupacion dirècta e permanenta ath delà de cinquanta trabalhadors.
»b) Qu'eth petit establiment comerciau que se preten implantar se localize en madeish municipi e en madeish poligòn d’activitats economiques on sigue eth centre d’innovacion tecnologica o eth centre de dessenh.
»c) Qu'eth petit establiment comerciau que se preten implantar comercialize exclusivament productes creadi dirèctament en centre tecnologic o en centre de dessenh pera pròpria empresa titulara deth dit centre.
»2. Es disposicions der apartat 1 son aplicables ara possibilitat d’implantar un mejan establiment comerciau (MEC), subjècte as madeishi requisits, se eth centre d’innovacion tecnologica o eth centre de dessenh da aucupacion dirècta e permanenta a mès de cent trabalhadors.»
[bookmark: _Toc305049371][bookmark: _Toc311538599]Capítol VI. Modificacion dera Lei 22/2010, deth 20 de junhsèga, deth Còdi de consum de Catalonha
[bookmark: _Toc311538600]Article 121. Modificacion der article 224-2 deth Còdi de consum
Se modifique er apartat 2 der article 224-2 deth Còdi de consum, que rèste redigit dera manèra següenta:
«2. Era maquina a d’auer un sistèma que permete obtier ua verificacion dera transaccion efectuada, cossent damb çò qu'establís er article 212-2. Ena verificacion an de constar era identificacion e era adreça deth responsable o era responsabla, eth prètz, era descripcion deth ben o servici e era data. Aguesta obligacion non ei aplicabla as maquines recreatives e d’azard. S’establís un termini d’adaptacion de cinc ans coma periòde d’obsolescéncia e amortizacion des maquines.»
[bookmark: _Toc311538601]Article 122. Modificacion der article 251-2 deth Còdi de consum
Se modifique era letra c der article 251.2 deth Còdi de consum, que rèste redigit dera manèra següenta: 
c) Servicis basics: Servicis de caractèr essenciau e de besonh entara vida quotidiana o qu'an un usatge generalisat entre es persones consumidores. S’i includissen es subministraments, es transpòrts, es mieis audiovisuaus de radiodifusion e de television, es de comunicacions, es assistenciaus e sanitaris, e es financèrs e d’assegurances.
[bookmark: _Toc311538602]Article 123. Modificacion der article 251-6 deth Còdi de consum
Se modifique er apartat 2 der article 251-6 deth Còdi de consum, que rèste redigit dera manèra següenta:
«2. S'entà prestar corrèctament eth servici s’an d’incorporar pèces, recambis, accessòris o bens, s’a de disposar d’ua lista damb es prètzi e informar dera existéncia d’aguesta lista ara persona consumidora, o ben mostrar er albaran o factura que ne justifique eth còst d’aquesiment, un còp finalizada era prestacion deth servici.»
[bookmark: _Toc311538603]Article 124. Modificacion der article 252-4 deth Còdi de consum
Se modifique er apartat 2 der article 252-4 deth Còdi de consum, que rèste redigit dera manèra següenta:
«2. Eth prestaire deth servici a de facilitar, en moment dera contractacion, ua adreça fisica en Catalonha, a on era persona consumidora pogue èster atenguda de manèra rapida e dirècta respècte quinsevolhe planh o reclamacion sus eth servici, tostemp qu’era atencion ara persona consumidora non se hèsque en madeish establiment a on s’age contractat. Tanben a de disposar d’un servici telefonic d’atencion d’incidéncies e reclamacions, qu'a d’èster de caractèr gratuït. En determinadi sectors d’activitat e en foncion d’ua baisha chifra de negòci o un nombre redusit de trabalhadors, per reglament se pòt dispensar era empresa que preste eth servici deth compliment d’aguestes obligacions. En tot cas, es obligacions qu'establís aguest apartat s’an d’aplicar en tot respectar es principis contengudi ena Directiva 2006/123/CE, deth 12 de deseme, relativa as servicis en mercat interior, e se comprenen sens perjudici de çò que dispòsen es nòrmes basiques estataus que fixen es condicions d’accès as activitats de servicis e er exercici d’aguestes activitats.»
[bookmark: _Toc311538604]Article 125. Addicion der article 252-8 ath Còdi de consum
S’ahig un article, eth 252-8, ath Còdi de consum, damb eth tèxte següent:
«Article 252-8. Servicis des empreses concessionàries d’autopistes de peatge
»Es empreses concessionàries d’autopistes de peatge de pagament dirècte per part der usatgèr o usatgèra son obligades a garantir era seguretat des installacions e a informar enes accèssi ara concession des incidéncies qu'afècten era fluïdesa e era seguretat deth transit.»
[bookmark: _Toc311538605]Article 126. Modificacion der article 312-5 deth Còdi de consum
Se modifique er apartat 1 der article 312-5 deth Còdi de consum, que rèste redigit dera manèra següenta:
«1. Solament pòden èster sancionades es persones fisiques o juridiques que cometen infraccions atribuïbles per colpa o negligéncia.»
[bookmark: _Toc311538606]Article 127. Modificacion der article 332-3 deth Còdi de consum
Se modifique er apartat 2 der article 332-3deth Còdi de consum, que rèste redigit dera manèra següenta:
«2. Es infraccions qualificades coma leugères s’an de qualificar coma grèus s'i concor bèra ua des circonstàncies següentes:
»a) Qu'era quantia deth perjudici produsit coma conseqüéncia dirècta o indirècta dera infraccion supère er impòrt maxim establit entàs sancions aplicables as infraccions qualificades coma leugères.
»b) Que se reincidisque ena comission d’ua infraccion leugèra.»
[bookmark: _Toc311538607]Article 128. Modificacion der article 333-1 deth Còdi de consum
Se modifique er apartat 1 der article 333-1 deth Còdi de consum, que rèste redigit dera manèra següenta:
«1. Es sancions aplicables as infraccions que tipifique aguesta lei son es següentes:
»a) Entàs infraccions leugères, ua multa d'enquia 10.000 èuros, enes grads que s’indiquen ara seguida:
»– Grad baish: enquia 3.000 èuros.
»– Grad mejan: entre 3.001 e 7.000 èuros.
»– Grad naut: entre 7.001 e 10.000 èuros.
»b) Entàs infraccions grèus, ua multa comprenuda entre 10.001 e 100.000 èuros, enes grads que s’indiquen ara seguida:
»– Grad baish: entre 10.001 e 30.000 èuros.
»– Grad mejan: entre 30.001 e 70.000 èuros.
»– Grad naut: entre 70.001 e 100.000 èuros.
»Aguestes quantitats se pòden ultrapassar enquia arténher eth quintuple dera valor des beneficis illicits obtengudi o des perjudicis causadi pera infraccion e, se non n’i a, dera valor des bens o servicis objècte dera infraccion.
»c) Entàs infraccions fòrça grèus, ua multa comprenuda entre 100.001 e 1.000.000 d’èuros, enes grads que s’indiquen ara seguida:
»– Grad baish: entre 100.001 e 300.000 èuros.
»– Grad mejan: entre 300.001 e 700.000 èuros.
»– Grad naut: entre 700.001 e 1.000.000 d’èuros.
»Aguestes quantitats se pòden ultrapassar enquia arténher eth decuple dera valor des beneficis illicits obtengudi o des perjudicis causadi pera infraccion e, se non n’i a, dera valor des bens o servicis objècte dera infraccion.»
[bookmark: _Toc311538608]Article 129. Modificacion der article 333-2 deth Còdi de consum
1. Se modifique era letra a der apartat 3 der article 333-2 deth Còdi de consum, que rèste redigida dera manèra següenta:
«a) Er apariament o esmenda totau o parciau de manèra diligenta des irregularitats o es perjudicis qu'an originat era incoacion deth procediment.»
2. S’ahigen dus apartats, eth 7 e eth 8, ar article 333-2 deth Còdi de consum, damb eth tèxte següent:
«7. Es sancions s’an d’imposar en grad maxim s'ena comission des infraccions concor bèra ua des circonstàncies següentes:
»a) Que s’agen cometut conscientment, deliberadament o sense complir es déuers de dilligéncia exigibles mès elementaris.
»b) Que se tracte d’ua infraccion contunhada o d’ua practica abituau.
»c) Qu'agen ua nauta repercussion en mercat, de forma qu'afècten un nombre elevat de persones consumidores.
»d) Qu'aleben es principis deth consum responsable.
»e) Que se tracte de practiques illicites deth madeish tipe generalisades en un sector determinat.
»f) Que compòrten risc entara salut o era seguretat des persones consumidores, levat qu'eth risc forme part deth tipe infractor.
»g) Que s’utilizen fraudulentament mèrques o distintius oficiaus.
»8. Se pòden determinar per reglament critèris objectius entà graduar es sancions cossent damb es principis enumeradi enes apartats 2, 3 e 4.»
[bookmark: _Toc311538609]Article 130. Modificacion der article 341-8 deth Còdi de consum
Se modifique era numerotacion der article 341-8 deth Còdi de consum, e eth dusau apartat 3 passe a èster eth 4.
[bookmark: _Toc311538610]Article 131. Modificacion dera disposicion transitòria quatau deth Còdi de consum
Se modifique er apartat 1 dera disposicion transitòria quatau deth Còdi de consum, que rèste redigit dera manèra següenta:
«1. Mentre non se hèsque eth desplegament reglamentari relatiu as matèries que’n hè referéncia era letra c dera disposicion finau dusau, ei aplicable çò qu'establís eth Decrèt 108/1997, deth 29 d’abriu, peth quau s’establissen es organs competents ena imposicion de sancions e autes mesures en matèria de defensa des consumidors e des usatgèrs, e ena adopcion de mesures entà garantir era seguretat des productes destinadi ath mercat, cossent damb es modificacions que’n hè er apartat 2.»
[bookmark: _Toc305049372][bookmark: _Toc311538611]Títol III. Encastre sanitari
[bookmark: _Toc305049373][bookmark: _Toc311538612]Capítol unic. Modificacion dera Lei 20/1985, deth 25 de junhsèga, de prevencion e assisténcia en matèria de substàncies que pòden generar dependéncia
[bookmark: _Toc311538613]Article 132. Modificacion der article 15 dera Lei 20/1985
Se modifique er apartat 2 der article 15 dera Lei 20/1985, que rèste redigit dera manèra següenta:
«2. Se proïbís era promocion de begudes alcooliques en establiments, locaus e d'auti espacis autorizadi entà provedir-ne e consumir-ne hèta per mejan d’aufèrtes que s’anóncien damb nòms coma “barra liura”, “2 × 1”, “3 × 1”, o d'autes de semblables qu'inciten ath consum abusiu o illimitat.»
[bookmark: _Toc305049374][bookmark: _Toc311538614]Títol IV. Encastre deth territòri
[bookmark: _Toc305049375][bookmark: _Toc311538615]Capítol I. Modificacion dera Lei 12/1987, deth 28 de mai, de regulacion deth transpòrt de viatgèrs per carretèra mejançant veïculs de motor
[bookmark: _Toc311538616]Article 133. Modificacion der article 3 dera Lei 12/1987
Se modifique era letra a der apartat 2.2 der article 3 dera Lei 12/1987, que rèste redigida dera manèra següenta:
«a) Son regulars quines se presten cossent damb uns itineraris e ua periodicitat predeterminada.»
[bookmark: _Toc311538617]Article 134. Modificacion der article 6 dera Lei 12/1987
Se modifique er apartat 1 der article 6 dera Lei 12/1987, que rèste redigit dera manèra següenta:
«1. Son operators de transpòrt es qui en nòm pròpi, per compde d’auti e mejançant un prètz o ua retribucion, organizen, contracten e efectuen transpòrt public de viatgèrs per carretèra en quinsevolhe des modalitats establides per aguesta lei, lheuat des servicis regulars interurbans.»
[bookmark: _Toc311538618]Article 135. Modificacion der article 16 dera Lei 12/1987
Se modifique er article 16 dera Lei 12/1987, que rèste redigit dera manèra següenta:
«1. Es concessions an d’èster autrejades per organ de contractacion cossent damb era nòrma aplicabla en matèria de contractes deth sector public.
»2. Es concessions s’an d’autrejar per un periòde de temps determinat, que non pòt superar es dètz ans. En cas de besonh, en tot atier as condicions d’amortizacion des actius, era durada deth contracte se pòt esperlongar ara mitat deth periòde originau, coma maxim, s’era empresa operadora deth servici public apòrte elements der actiu que siguen significatius devèrs era totalitat des actius de besonh entà prestar es servicis de transpòrt de viatgèrs objècte deth contracte de servici public e que, ath madeish temps, siguen relacionadi de manèra predominanta damb aguesti servicis.»
[bookmark: _Toc311538619]Article136. Modificacion dera seccion prumèra deth capítol I deth títol III dera Lei 12/1987
Se modifique era rubrica dera seccion prumèra deth capítol I deth títol III dera Lei 12/1987, que rèste redigit dera manèra següenta:
«Seccion prumèra. Des concessions de servicis regulars interurbans».
[bookmark: _Toc311538620]Article 137. Modificacion der article 20 dera Lei 12/1987
Se modifique er article 20 dera Lei 12/1987, que rèste redigit dera manèra següenta:
«Es concessions de servicis regulars interurbans solament s’autregen as persones fisiques o juridiques qu'an accedit ara profession de transportaire.»
[bookmark: _Toc311538621]Article 138. Modificacion der article 22 dera Lei 12/1987
1. Se modifique er apartat 1 der article 22 dera Lei 12/1987, que rèste redigit dera manèra següenta:
«1. Es concessions de servicis regulars interurbans non compòrten dret d’estudi sus autes linhes o servicis regulars de transpòrt reguladi en encastre d’aguesta lei.»
2. Se modifique er apartat 3 der article 22 dera Lei 12/1987, que rèste redigit dera manèra següenta:
«3. Se pòt autorizar excepcionaument, e per arrasons d’interès public, era unificacion de dues o mès concessions de servicis regulars interurbans.»
[bookmark: _Toc311538622]Article 139. Modificacion der article 23 dera Lei 12/1987
Se modifique er article 23 dera Lei 12/1987, que rèste redigit dera manèra següenta:
«1. Entà prestar un servici regular interurban se pòden utilizar veïculs dera proprietat deth titular o arrendadi. En quinsevolhe cas, es veïculs an d’amassar es caracteristiques exigides e eth concessionari a d’èster dirèctament responsable dera prestacion e dera organizacion deth servici.
»2. Eth titular de mès d’ua concession de servici regular interurban pòt utilizar indistintament es veïculs adscriti a quinsevolhe des concessions. Atau madeish, e damb autorizacion prealabla, se pòden utilizar veïculs afèctes a concessions de diferenti titulars entà hèr es itineraris sense solucion de continuitat en recorrut, e damb sauvagarda des trafics de tresaus.
»3. Entre es condicions dera concession de servici regular interurban s’an d’includir eth nombre minim e es caracteristiques de capacitat, idoneïtat e seguretat des veïculs que i son adscriti.
»S’an de determinar tanben es condicions qu'eth concessionari pòt modificar liurament, entà adaptar melhor eth servici as besonhs des usatgèrs. Per reglament s’an d’establir era forma e era anticipacion minima qu'eth concessionari a de comunicar ara Administracion es modificacions que vò introdusir ena prestacion des servicis.
»Era administracion pòt refusar es modificacions de liura decision deth concessionari per causes d’interès public.»
[bookmark: _Toc311538623]Article 140. Modificacion der article 32 dera Lei 12/1987
S’ahig un apartat, eth 3, ar article 32 dera Lei 12/1987, damb eth tèxte següent: 
«3. Excepcionaument, se pòden autorizar servicis discrecionaus damb reiteracion d’itinerari o sense e crubament individuau ena forma e es condicions que se determinen per reglament. En aguest cas, eth transcors deth termini fixat sense resòlver e notificar era sollicitud produsís efèctes desestimatòris.»
[bookmark: _Toc311538624]Article 141. Derogacion de diuèrsi precèptes dera Lei 12/1987
S'abolissen es articles 15, 21.1, 21.2, 24, 25, 26, 27, 28, 30.3, 34.2 e 37.2, e era letra b der apartat 2 der article 43 dera Lei 12/1987.
[bookmark: _Toc311538625]Article 142. Modificacion der article 42 dera Lei 12/1987
Se modifique er article 42 dera Lei 12/1987, que rèste redigit dera manèra següenta:
«1. Non se pòden autrejar concessions de servicis regulars interurbans que compòrten era reiteracion d’ues autes dejà existentes.
[bookmark: _Toc311538626]»2. Era Administracion dera Generalitat, en aquerò qu'afècte es transits peth sòn territòri, a de coordinar es transpòrts dera sua titolaritat e es estataus quan es itineraris d'aguesti passen peth territòri de Catalonha.»
Article 143. Modificacion der article 43 dera Lei 12/1987
Se modifique era letra e der apartat 2 der article 43 dera Lei 12/1987, que rèste redigida dera manèra següenta:
[bookmark: _Toc311538627]«e) Pòt autorizar es empreses ferroviàries a daurir burèus damb era fin exclusiva de proporcionar servici ferroviari a localitats plaçades a ua distància non superiora a cinc quilomètres dera estacion mès propdana, dera quau s’a de considerar que’n forme part, a toti es efèctes. Eth servici entre eth burèu e era estacion a quina sigue vunculada s’a d’aufrir, damb caractèr prealable, as concessionaris de servicis interurbans que i pogue auer en trajècte abans der establiment deth burèu, eth quau non a d’èster obstacle pr'amor que i pogue auer tanben entre es madeishi punts un servici analòg per carretèra, sense combinacion damb eth camin de hèr.»
Article 144. Modificacion der article 48 dera Lei 12/1987
Se modifique er article 48 dera Lei 12/1987, que rèste redigit dera manèra següenta:
«1. Era administracion a de fixar es tarifes des servicis regulars, que s’an de configurar damb er objectiu d’assegurar era qualitat e era seguretat deth servici, an de corbir-ne eth còst reau, includida era amortizacion e un benefici empresariau rasonable, e an de tier en compde çò que dispòse era politica generau de prètzi en matèria de transpòrt.
»2. Es plecs de clausules d’explotacion des concessions des servicis regulars an d’especificar es tarifes que s’an de crubar as usatgèrs, damb eth desjunhament des factors constitutius des tarifes e es procediments entà revisar-les, e tanben, s'escatz, era tarifa mejana ponderada s'eth servici forme part d’un sistèma tarifari integrat.
»3. Es tarifes s’an de revisar de manèra individuau o generau, aumens un còp ar an, per decision dera Administracion, a iniciatiua sua o a peticion deth titular dera concession o des associacions empresariaus respectives, s’era evolucion des còsti a alterat er equilibri economic deth servici.
»4. Enes servicis de transpòrt integrat tarifariament, era gamma de títols de transpòrt e es prètzi pòden èster fixadi pera correspondenta autoritat territoriau dera mobilitat.»
[bookmark: _Toc311538628]Article 145. Modificacion der article 56 dera Lei 12/1987
Se modifique er apartat 1 der article 56 dera Lei 12/1987, que rèste redigit dera manèra següenta:
«1. Es infraccions leugères son sancionades damb apercebiment o ua multa d'enquia 300 èuros; es grèus, damb ua multa de 301 a 1.400 èuros, e es fòrça grèus, damb ua multa de 1.401 a 3.000 èuros. S’era persona interessada hè efectiva de manèra volontària era sancion en termini d’un mes a compdar dera data dera notificacion der expedient sancionador, era quantia dera sancion se redusís en un 25%.»
[bookmark: _Toc311538629]Article 146. Derogacion der article 62 dera Lei 12/1987
S'abolís er article 62 dera Lei 12/1987.
[bookmark: _Toc311538630]Article 147. Addicion dera disposicion addicionau tresau ara Lei 12/1987
S’ahig ua disposicion addicionau, era tresau, ara Lei 12/1987, damb eth tèxte següent:
«Tresau.
»Es trabalhadors des empreses operadores de servicis de transpòrt public regular, enes actes de servici e enes actes motivadi per aguesti, an era consideracion d’agents dera autoritat en exercici des sues foncions, mès que mès es de vigilància immediata dera observança, pes usatgèrs e per tresaus en generau, des nòrmes qu'establissen es leis e es reglaments. Aguesti trabalhadors an d’exercir es foncions inspectores correspondentes e an de dar compde des infraccions detectades as organs administratius competents.»
[bookmark: _Toc305049376][bookmark: _Toc311538631]Capítol II. Modificacion dera Lei 18/2007, deth 28 de deseme, deth dret ar abitatge
[bookmark: _Toc311538632]Article 148. Modificacion der article 3 dera Lei 18/2007
Se modifique era letra l der article 3 dera Lei 18/2007, que rèste redigida dera manèra següenta:
«l) Abitatge damb activitats economiques: er abitatge que non ei abitança abituau e permanenta e que s’utilize entara obtencion de rendiments d’activitats economiques regulades pera nòrma sectoriau aplicabla.»
[bookmark: _Toc311538633]Article 149. Modificacion der article 5 dera Lei 18/2007
Se modifique era letra b der apartat 2 der article 5 dera Lei 18/2007, que rèste redigida dera manèra següenta:
«b) Er abitatge o era bastissa d’abitatges que siguen desaucupadi de manèra permanenta e injustificada.»
[bookmark: _Toc311538634]Article 150. Modificacion der article 9 dera Lei 18/2007
1. Se modifiquen es apartats 3 e 4 der article 9 dera Lei 18/2007, que rèsten redigidi dera manèra següenta:
«3. Eth Govèrn, a prepausa deth conselhèr o conselhèra deth departament competent en matèria d’abitatge, a de determinar era composicion e eth foncionament deth Conselh Assessor der Abitatge, eth quau a de méter en coneishença deth Govèrn es acòrds remarcables en matèria d’abitatge.
»4. En Conselh Assessor der Abitatge i an d’èster representadi: era Administracion dera Generalitat e era Administracion locau; es consumidors e usatgèrs; eth Conselh Nacionau dera Joenessa de Catalonha; es agents sociaus sindicaus e empresariaus; es associacions de vesins; es collectius professionaus d’arquitèctes, ajuda-arquitèctes, enginhèrs e enginhèrs tecnics industriaus, entre d’auti; es collectius empresariaus relacionadi ath bastiment e era promocion d’abitatges e es agents relacionadi ath sector der abitatge; es associacions de promotors publics d’abitatges; era Federacion de Cooperatives d’Abitatges de Catalonha, e es organizacions sense fin de lucre que se dediquen principaument ara promocion deth dret ar abitatge de collectius desfavoridi.»
2. S’ahig un apartat, eth 4 bis, ar article 9 dera Lei 18/2007, damb eth tèxte següent:
«4 bis. Eth conselhèr o conselhèra deth departament competent en matèria d’abitatge pòt resòlver era creacion laguens deth Conselh Assessor der Abitatge de grops de trabalh especific entath tractament de tèmes concrèts, e determinar-ne era composicion, que pòt includir persones o entitats que non formen part deth Conselh Assessor, en foncion dera matèria que se tracte.»
[bookmark: _Toc311538635]Article 151. Modificacion der article 12 dera Lei 18/2007
1. S'abolissen es apartats 4 e 6 der article 12 dera Lei 18/2007.
2. Se modifique er apartat 5 der article 12 dera Lei 18/2007, que rèste redigit dera manèra següenta:
«5. Eth Plan territoriau sectoriau d'abitatge a de delimitar es airaus deth territòri que pòden contier encastres susceptibles d'èster declaradi peth madeish Plan o ben pes plans locaus d'abitatge coma encastres de demanda residenciau fòrta e acreditada, as efèctes dera aplicacion de çò qu’establís er article 73.1. entara determinacion d'aguesti airaus, eth Plan territoriau sectoriau d'abitatge a de tier en compde es critèris següents: era proporcion de persones inscrites en Registre de Sollicitants d'Abitatge de Proteccion Oficiau e era quantitat d'abitatges disponibles e de solèr urbanizable disponible, era densitat demografica dera zòna, eth besonh d'abitatge derivat des caracteristiques geografiques o economiques e es prètzi des loguèrs ena zòna.»
3. Se modifique er apartat 10 der article 12 dera Lei 18/2007, que rèste redigit dera manèra següenta:
«10. Eth Govèrn pòt establir ua linha de finançament especifica que concrète era inversion dera Generalitat entà hèr efectives es mesures e entà atier es requeréncies damb carga economica que determine eth Plan territoriau sectoriau d’abitatge.»
[bookmark: _Toc311538636]Article 152. Modificacion der article 14 dera Lei 18/2007
1. Se modifique er apartat 1 der article 14 dera Lei 18/2007, que rèste redigit dera manèra següenta:
«1. Es ajuntaments damb plans locaus d’abitatge aprovaddi o damb un programa d’accion urbanistica municipau damb un contengut comparable an d’auer un tracte preferent ara ora de concertar politica d’abitatge damb era Administracion dera Generalitat quan compòrten qu'aguesta apòrte recorsi economics.»
2. S'abolís er apartat 7 der article 14 dera Lei 18/2007.
[bookmark: _Toc311538637]Article 153. Modificacion der article 17 dera Lei 18/2007
S'abolissen es apartats 2 e 4 der article 17 dera Lei 18/2007.
[bookmark: _Toc311538638]Article 154. Modificacion der article 18 dera Lei 18/2007
Se modifique er apartat 1 der article 18 dera Lei 18/2007, que rèste redigit dera manèra següenta:
«1. Es municipis que son obligadi segons era legislacion urbanistica a hèr resèrves entath bastiment d’abitatges damb emparament public tanben an de qualificar terrens e preveir resèrves destinades ath sistèma urbanistic d’abitatges dotacionaus publics qu'establís era dita legislacion, entà satisfèr es requeréncies temporaus de collectius de persones damb aguda de besonh d’acuèlh, d’assisténcia residenciau o d’emancipacion que resulten dera memòria sociau.»
[bookmark: _Toc311538639]Article 155. Modificacion der article 19 dera Lei 18/2007
Se modifiquen era rubrica e eth contengut der article 19 dera Lei 18/2007, que rèsten redigidi dera manèra següenta:
«Article 19. Abitatges damb activitats economiques
»1. Es abitatges damb activitats economiques, definidi per article 3.l, an de disposar des títols abilitants correspondents ath tipe d’activitat. Era fauta d’aguesti títols pòt dar lòc ara adopcion des mesures d’intervencion o sancionadores qu'establisquen es ordenances municipaus o era nòrma sectoriau correspondenta.
»2. Es administracions competentes an d’impulsar politiques orientades a evitar era utilizacion illegau d’abitatges damb activitats economiques. Damb aguesta fin, an d’aprovar programes d’inspeccion e an de velhar pr'amor qu'aguesti abitatges agen es títols abilitants correspondents.»
[bookmark: _Toc311538640]Article 156. Derogacion der article 21 dera Lei 18/2007
S'abolís er article 21 dera Lei 18/2007.
[bookmark: _Toc311538641]Article 157. Modificacion der article 22 dera Lei 18/2007
Se modifique er apartat 3 der article 22 dera Lei 18/2007, que rèste redigit dera manèra següenta:
«3. Es bastisses plurifamiliars de nau bastiment an d’auer ascensor se non son dirèctament accessibles entàs persones damb mobilitat redusida, a excepcion des casi d’impossibilitat tecnica o economica reguladi per reglament. Ad aguesti efèctes, entà determinar era condicion de bastissa plurifamiliar non se computen es abitatges dera planta d’accès.»
[bookmark: _Toc311538642]Article 158. Modificacion der article 26 dera Lei 18/2007
1. Se modifique er apartat 3 der article 26 dera Lei 18/2007, que rèste redigit dera manèra següenta:
«3. Era cedula d’abitabilitat ei eth document qu'an d’exigir es empreses subministradores d’energia electrica, aigua, gas, telecomunicacions e d’auti servicis, entara contractacion de servicis e subministraments ar abitatge. En cas d’abitatges de proteccion oficiau destinadi a prumèra aucupacion, eth document exigible ei era qualificacion definitiva.»
2. Se modifique er apartat 5 der article 26 dera Lei 18/2007, que rèste redigit dera manèra següenta:
«5. Era cedula d’abitabilitat ei autrejada peth departament competent en matèria d’abitatge, sens perjudici que ne pogue delegar er autrejament as entitats locaus. En cap cas non se pòt autrejar era cedula d’abitabilitat se non se complissen es condicions tecniques legaument exigides pera normativa d’abitabilitat.»
3. S’ahig un apartat, eth 5 bis, ar article 26 dera Lei 18/2007, damb eth tèxte següent:
«5 bis. Er autrejament dera cedula d’abitabilitat implique exclusivament qu’er abitatge complís es requisits tecnics d’abitabilitat dera nòrma en vigor e non supause era legalizacion des bastiments per çò qu'ei dera adeqüacion der usatge d’abitatge ara legalitat urbanistica. Entà protegir es drets des adquirents, quan ena tramitacion dera sollicitud dera cedula d’abitabilitat se mete en evidéncia qu’er usatge d’un immòble coma abitatge pòt non adaptar-se ara legalitat urbanistica, s’a de hèr a constar aguesta circonstància en document d’autrejament dera cedula, e eth fedatari public ac a de méter en coneishença der adquirent en moment d’autorizar eth document de transmission.»
4. Se modifique er apartat 7 der article 26 dera Lei 18/2007, que rèste redigit dera manèra següenta:
«7. Es abitatges damb activitats economiques se considèren abitatges a efèctes dera exigéncia dera cedula d’abitabilitat.»
[bookmark: _Toc311538643]Article 159. Modificacion der article 27 dera Lei 18/2007
Se modifiquen era rubrica e eth contengut der article 27 dera Lei 18/2007, que rèsten redigidi dera manèra següenta:
«Article 27. Era licéncia d’òbres d’edificacion e es condicions de qualitat deth parc immobiliari
»Era licéncia d’òbres d’edificacion garantís qu'eth projècte complís es condicions de qualitat der abitatge e dera bastissa d’abitatges qu'establís er article 22.»
[bookmark: _Toc311538644]Article 160. Modificacion der article 28 dera Lei 18/2007
Se modifique er apartat 5 der article 28 dera Lei 18/2007, que rèste redigit dera manèra següenta:
«5. Es rapòrts d’inspeccion s’an de liurar ara Administracion entà qu'aguesta determine, mejançant eth certificat d’aptitud e damb era collaboracion deth collègi professionau correspondent, s’era bastissa ei bona entà èster usada coma abitatge.»
[bookmark: _Toc311538645]Article 161. Modificacion der article 42 dera Lei 18/2007
S'abolissen es apartats 6 e 7 der article 42 dera Lei 18/2007.
[bookmark: _Toc311538646]Article 162. Modificacion der article 71 dera Lei 18/2007
Se modifiquen era rubrica e eth contengut der article 71 dera Lei 18/2007, que rèsten redigidi dera manèra següenta:
«Article 71. Proprietat compartida
»1. As efèctes d’aguesta lei, se compren per proprietat compartida cadua des formes d’accès ar abitatge sociau intermediari entre eth loguèr e era proprietat qu'impliquen era transmission ar adquirent deth domeni d’ua part der abitatge e era retenguda dera rèsta per part d’ua tresau persona.
»2. Era figura dera proprietat compartida pòt implicar o non era transmission futura o progressiua e per fases ar adquirent deth plen domeni sus er abitatge.
»3. Ara part der abitatge non transmetuda se pòden aplicar es correspondentes ajudes protegides entath loguèr, segons aquerò qu'establisquen es disposicions reguladores des ajudes entad aguestes tipologies d’abitatge.
»4. Es administracions publiques pòden participar en aquesiment de proprietats compartides.»
[bookmark: _Toc311538647]Article 163. Modificacion der article 72 dera Lei 18/2007
S’ahig un apartat, eth 9, ar article 72 dera Lei 18/2007, damb eth tèxte següent:
«9. Es actuacions susceptibles d’èster protegides de conformitat damb er article 68 qu'agen per fin er abitatge, en regim d’arrendament, de persones o unitats de convivéncia damb besonh d’abitatge se pòden beneficiar deth sistèma de prestacions que regule eth present article e, ath delà, d’auti tipes d’ajudes adreçades as persones damb dificultats en pagament deth loguèr, de conformitat damb es disposicions e eth finançament des plans d’abitatge.»
[bookmark: _Toc311538648]Article 164. Modificacion der article 73 dera Lei 18/2007
Se modifique er apartat 1 der article 73 dera Lei 18/2007, que rèste redigit dera manèra següenta: 
«1. Entà hèr efectiu eth dret ar abitatge en tot eth territòri de Catalonha, es municipis includidi en airaus declaradi peth Plan territoriau sectoriau d’abitatge coma encastres de demanda residenciau fòrta e acreditada an de disposar, en termini de vint ans, d'un parc minim d'abitatges destinadi a politiques sociaus deth 15% respècte deth totau d'abitatges principaus existents, tau coma les definís er article 3, en tot considerar es circonstàncies de cada municipi e cossent damb eth calendari que sigue establit per reglament.»
[bookmark: _Toc311538649]Article 165. Modificacion der article 78 dera Lei 18/2007
Se modifique er apartat 5 der article 78 dera Lei 18/2007, que rèste redigit dera manèra següenta:
«5. Es abitatges damb proteccion oficiau non se pòden desqualificar per interès deth proprietari o proprietària adquirent der abitatge. Era desqualificacion solament ei possibla, en solèrs non qualificadi urbanisticament entà èster destinadi a proteccion oficiau, per arrasons d’interès public vinculadi as besonhs der abitatge, prealablament justificades e aprovades peth departament competent en matèria d’abitatge, damb eth reintegrament prealable des ajudes percebudes e damb es interèssi legaus que corresponen.»
[bookmark: _Toc311538650]Article 166. Modificacion der article 79 dera Lei 18/2007
Se modifique er article 79 dera Lei 18/2007, que rèste redigit dera manèra següenta:
«Article 79. Termini de qualificacion
»Ena reglamentacion sus es abitatges damb proteccion oficiau, eth Govèrn a de ponderar, adaptar e distinguir eth termini de qualificacion e es possibilitats de desqualificacion en tot atier era importància e eth tipe des ajudes percebudes e eth hèt qu'es terrens o es immòbles agen estat reservadi o non peth planejament urbanistic entà èster destinadi a abitatge damb proteccion oficiau.»
[bookmark: _Toc311538651]Article 167. Modificacion der article 81 dera Lei 18/2007
Se modifiquen es apartats 3 e 4 der article 81 dera Lei 18/2007, que rèsten redigidi dera manèra següenta:
«3. Es beneficiaris d’abitatges damb proteccion oficiau an de complir es requisits de nivèus maxims e minims d’ingrèssi qu'en cada moment determinen es plans d’abitatge, e non disposar d’auti abitatges en proprietat damb es excepcions e es condicions excepcionaus qu'establisquen es plans d’abitatge entàs collectius de persones qu'an de besonh un emparament especiau.
»4. Es proprietaris d’abitatges damb proteccion oficiau non ne pòden aquerir d’auti en termini de cinc ans dempús der aquesiment der abitatge sociau, encara que non les destinen a residéncia abituau o permanenta.»
[bookmark: _Toc311538652]Article 168. Modificacion der article 92 dera Lei 18/2007
Se modifique er apartat 2 der article 92 dera Lei 18/2007, que rèste redigit dera manèra següenta:
«2. Tà accedir a un abitatge damb proteccion oficiau s’a d’èster inscrit en Registre de Sollicitants d’Abitatge damb Proteccion Oficiau. S’exceptuen d’aguest requisit es adjudicacions destinades a hèr front as situacions d’emergéncia en marc des prestacions que corresponen as servicis d’assisténcia e benestar sociau.»
[bookmark: _Toc311538653]Article 169. Modificacion der article 94 dera Lei 18/2007
Se modifique era letra d der article 94 dera Lei 18/2007, que rèste redigida dera manèra següenta:
«d) Constituïr era basa operativa entà adjudicar es abitatges damb proteccion oficiau en regim de loguèr, sigue en prumères o posteriores adjudicacions d’abitatges sociaus damb aguest regim.»
[bookmark: _Toc311538654]Article 170. Modificacion der article 95 dera Lei 18/2007
1. Se modifique era letra b der apartat 3 der article 95 dera Lei 18/2007, que rèste redigida dera manèra següenta:
«b) Acreditar qu'es futurs titulars der abitatge, o era unitat de convivéncia, complissen uns determinadi limits d’ingrèssi, cossent damb çò que s’establisque per reglament. En cas der abitatge de loguèr, eth hèt qu'eth reglament non exigisque uns ingrèssi minims ath sollicitant o era sollicitanta d’un abitatge entà inscriuer-se en Registre non implique que non se li poguen exigir en moment d’adjudicar-l’i.»
2. Se modifiquen es apartats 4 e 5 der article 95 dera Lei 18/2007, que rèsten redigidi dera manèra següenta:
«4. Entà auer dret a èster inscrit en Registre de Sollicitants d’Abitatge damb Proteccion Oficiau, s’a d’acreditar eth besonh d’abitatge. I a besonh d’abitatge s'es sollicitants, o es membres dera unitat de convivéncia, non dispòsen de manèra efectiva d’un abitatge adequat en proprietat, damb dret de superfícia o en usufructe, o plan s'eth sòn patrimòni non les permet d’accedir-i, ne ena data de sollicitud dera inscripcion en Registre, e ne ena rèsta de supòsits que s’establisquen per reglament.
»5. Eth reglament deth Registre de Sollicitants d’Abitatge damb Proteccion Oficiau a d’establir es formules de cession der abitatge inadequat ara Administracion coma requisit entà accedir a un abitatge damb proteccion oficiau.»
3. Se modifique er apartat 7 der article 95 dera Lei 18/2007, que rèste redigit dera manèra següenta:
«7. Es persones inscrites en Registre de Sollicitants d'Abitatge damb Proteccion Oficiau an dret a optar ara adjudicacion d'un abitatge damb proteccion oficiau segons es condicions especifiques que se determinen entà cada promocion e cossent damb es principis, es procediments e es critèris qu'establís aguesta lei. Era inscripcion, per era madeisha, non da lòc a cap aute dret ne compòrte era adjudicacion automatica de cap abitatge damb proteccion oficiau.»
[bookmark: _Toc311538655]Article 171. Modificacion der article 99 dera Lei 18/2007
1. Se modifique er apartat 2 der article 99 dera Lei 18/2007, que rèste redigit dera manèra següenta:
«2. Es resolucions d’inici des procediments d’adjudicacion en promocions d’iniciatiua publica an d’establir ua resèrva sus eth nombre totau d’abitatges des promocions entà destinar-la a contingents especiaus de conformitat damb es besonhs de cada municipi e amiar a tèrme accions positives per çò qu'ei des persones e es collectius vulnerables damb risc d’exclusion sociau.»
2. S'abolissen es apartats 3 e 4 der article 99 dera Lei 18/2007.
[bookmark: _Toc311538656]Article 172. Modificacion der article 101 dera Lei 18/2007
Se modifique er article 101 dera Lei 18/2007, que rèste redigit dera manèra següenta:
«Article 101. Procediment d’adjudicacion
»1. Es promotors d’abitatges damb proteccion oficiau gerissen eth procès d’adjudicacion per compde pròpri e cossent damb es principis de concurréncia, transparéncia e objectivitat. En cas d’abitatges sociaus en regim de loguèr o en dusaus e posteriores transmissions, es promotors an de préner iniciaument coma basa entara adjudicacion era lista de sollicitants que proporcione eth Registre e, se i a vacants o renóncies, pòden adjudicar es abitatges a d’auti interessadi, cossent damb es principis de publicitat e transparéncia.
»2. Es promotors an de dar publicitat ath procediment d’adjudicacion, mejançant ua anóncia qu’a d’arrecuélher, aumens, es aspèctes següents:
»a) Eth nombre e er emplaçament des abitatges.
»b) Er encastre geografic dera demanda que s’a de satisfèr.
»c) Es contingenti especiaus de resèrva d’abitatges entà fins especifiques, cossent damb çò qu'establís aguesta lei.
»d) Era superfícia utila des abitatges.
»e) Es condicions generaus relatives ath regim economic, ath finançament e a quinsevolhe auta circonstància qu’age de tier en compde era adjudicacion.
»f) Era especificacion de se se transmet era proprietat der abitatge; se se lògue, damb opcion de crompa o sense; se se’n cedís er usatge, en tot concretar era modalitat de cession, o se se transmet quinsevolhe aute dret  sus er abitatge, cossent damb çò qu'establís er article 80.
»3. Es promotors an de comunicar ath departament competent en matèria d’abitatge, prealablament ar inici deth procès, es condicions especifiques de cada promocion, damb era fin qu’era Administracion pogue hèr es verificacions relatives ara publicitat e era transparéncia deth procediment. Aguesta comunicacion tanben s’a de hèr en ajuntament correspondent, pr'amor que n'age coneishença.
»4. Es promotors an de comunicar ath Registre de Sollicitants d’Abitatge damb Proteccion Oficiau es adjudicacions hètes sus era basa des condicions e es requeréncies especifiques de cada promocion.
»5. Eth sistèma de seleccion des adjudicataris ei eth següent:
»a) Es abitatges includidi en contingent generau qu'establís er article 100 s’an d’adjudicar mejançant un sistèma de concurréncia, transparéncia e objectivitat.
»b) Es abitatges includidi enes contingenti especiaus de resèrva qu'establís er article 99 s’an d’adjudicar cossent damb es circonstàncies personaus e dera unitat de convivéncia.
»6. En zònes d’escassa demanda o de besonh d’atencion a collectius determinadi, damb era acreditacion prealabla d’aguesta situacion, era Administracion locau, cossent damb eth departament competent en matèria d’abitatge, pòt autorizar qu'es abitatges s’adjudiquen cossent damb eth procediment qu'establís er article 103.»
[bookmark: _Toc311538657]Article 173. Modificacion der article 102 dera Lei 18/2007
1. Se modifique er apartat 2 der article 102 dera Lei 18/2007, que rèste redigit dera manèra següenta:
«2. Es societats cooperatives d’abitatges an de comunicar ar organ gestor deth Registre de Sollicitants d’Abitatge damb Proteccion Oficiau era lista de sòcis inscriti ara promocion o era fasa a quina se li preten adjudicar es abitatges. Era relacion de sòcis a d’èster ordenada entà establir damb claretat era preferéncia ena adjudicacion der abitatge. Es sòcis an de constar coma inscriti en Registre.»
2. Se modifique er apartat 4 der article 102 dera Lei 18/2007, que rèste redigit dera manèra següenta:
«4. Er organ gestor deth Registre de Sollicitants d’Abitatge damb Proteccion Oficiau a de verificar qu'es integrants dera lista cònsten inscriti en Registre. En termini de dus mesi a compdar dera data d’entrada dera lista en Registre, aguesta s’a de prononciar de manèra exprèssa. Se non ac hè, se compren qu'eth silenci ei positiu e qu'era lista presentada ei valida ar efècte dera posteriora adjudicacion.»
3. Se modifiquen es apartats 6 e 7 der article 102 dera Lei 18/2007, que rèsten redigidi dera manèra següenta:
«6. Es persones que siguen dades de baisha dera societat cooperativa d’abitatges per quinsevolhe des causes qu'establís era Lei 18/2002, deth 5 de junhsèga, de cooperatives, solament se pòden substituïr en tot seguir er orde dera lista de resèrves que’n dispòse era cooperativa.
»7. Era Agéncia der Abitatge de Catalonha pòt formalizar convènis de collaboracion damb es societats cooperatives d’abitatges, entà concretar es modalitats de promocion e hèr compatibles es critèris e es procediments d’adjudicacion des abitatges qu'establisque  eth Govèrn damb es principis e es disposicions dera Lei 18/2002.»
[bookmark: _Toc311538658]Article 174. Modificacion der article 123 dera Lei 18/2007
1. Se modifique era letra d der apartat 1 der article 123, que rèste redigida dera manèra següenta:
«d) Era inexactitud o era faussetat enes documents, es certificacions o es rapòrts tecnics de besonh entà obtier ua resolucion administrativa damb reconeishença de drets economics, d'emparament o d'abitabilitat, o entà obtier un acte favorable as infractors o a tresaus, contrari ara nòrma tecnica, cometudes pes promotors, es constructors o era direccion facultativa des òbres d'edificacion o reabilitacion d'abitatges, e includides enes supòsits des certificats d'abitabilitat elaboradi pes tecnicians enes procediments de sollicitud de cedula d'abitabilitat.»
2.S'abolís era letra g der apartat 3 der article 123 dera Lei 18/2007.
[bookmark: _Toc311538659]Article 175. Modificacion der article 124 dera Lei 18/2007
Se modifique era letra i der apartat 1 der article 124 dera Lei 18/2007, que rèste redigida dera manèra següenta:
«i) Destinar un abitatge a ua activitat economica sense disposar deth títol abilitant apertient.»
[bookmark: _Toc311538660]Article 176. Modificacion der article 132 dera Lei 18/2007
Se modifique era letra a der article 132, que rèste redigida dera manèra següenta:
«a) Er abitatge a de disposar de cedula d’abitabilitat en vigor o, en cas d’abitatges damb proteccion oficiau, dera qualificacion definitiva. Aguesti documents s’an de liurar as adquirents o usatgèrs. En supòsit de transmission d’abitatges que non siguen de nau bastiment, es adquirents pòden exonerar de manèra exprèssa d’aguesta obligacion des transmitents enes supòsits següents:
»Prumèr. Quan er abitatge usat o preexistent age d’èster objècte de reabilitacion o d’esmolinament. En supòsit de reabilitacion, era exoneracion compòrte era obligacion de presentar ath fedatari public autorizant, un rapòrt emetut per un tecnician competent en quin s’acredite qu’er abitatge pòt obtier era cedula d’abitabilitat un còp executades es òbres de reabilitacion de besonh entà complir era nòrma tecnica d’abitabilitat.
»Dusau. Quan eth destin der immòble o entitat objècte de transmission non sigue eth der usatge coma abitatge, s'eth transmitent e er adquirent ac arreconeishen de manèra exprèssa.
»Tresau. Quan se complisque quinsevolhe aute supòsit d’exoneracion que se determine per reglament.»
[bookmark: _Toc311538661]Article 177. Modificacion der article 135 dera Lei 18/2007
S’ahig un apartat, eth 5, ar article 135 dera Lei 18/2007, damb eth tèxte següent:
«5. Enes supòsits que’n hè referéncia er apartat prumèr der article 132.a, es registradors an de hèr a constar, en ua nòta marginau ena inscripcion, qu’er abitatge transmetut rèste subjècte ara execucion des òbres de reabilitacion o d’esmolinament. Aguesta nòta marginau s'anulle damb era presentacion dera cedula d’abitabilitat, un còp finalizades es òbres de reabilitacion, o damb era certificacion municipau acreditatiua der esmolinament realizat.»
[bookmark: _Toc311538662]Article 178. Derogacion dera disposicion addicionau siesau dera Lei 18/2007
S'abolís era disposicion addicionau siesau dera Lei 18/2007.
[bookmark: _Toc311538663]Article 179. Addicion dera disposicion transitòria nauau ara Lei 18/2007
S’ahig ua disposicion transitòria, era nauau, ara Lei 18/2007, deth 28 de deseme, deth dret ar abitatge, damb eth tèxte següent:
[bookmark: _Toc309745674]«Nauau. Termini d'emparament
»Mentre non s’apròve eth reglament que desplegue eth regim juridic des abitatges damb proteccion oficiau, eth termini de qualificacion des abitatges que se qualifiquen provisionaument a compdar dera data d’entrada en vigor d’aguesta lei ei de trenta ans o çò qu'establisque era reglamentacion en vigor en matèria d’ajudes e finançament entara promocion. Eth termini se compde a compdar dera data de qualificacion definitiva.»
[bookmark: _Toc311538664]Disposicion addicionau. Delimitacions deth Decrèt 379/2006, deth 10 d’octobre, peth quau s’apròve eth Plan territoriau sectoriau d’equipaments comerciaus
Se faculte eth departament competent en matèria de comèrç entà que:
a) Identifique e delimite es concentracions comerciaus existentes en moment dera entrada en vigor deth Decrèt 379/2006, deth 10 d’octobre, peth quau s’apròve eth Plan territoriau sectoriau d’equipaments comerciaus, mès que non i sigueren includides. Era resolucion qu'arreconeishe aguestes concentracions, que se somet ath regim juridic dera Lei 26/2010, de 3 d’agost, de regim juridic de procediment des administracions publiques de Catalonha, pòt comportar era sua assimilacion ath teishum urban assolidat a efèctes dera organizacion des equipaments comerciaus a compdar deth moment dera publicacion dera resolucion en Diari Oficial de la Generalitat de Catalunya. Era delimitacion s’a de divulgar a trauès dera web deth departament. 
b) Verifique, se s’escatz, era adeqüacion des delimitacions fixades peth Decrèt 379/2006 ara realitat anteriora ath moment d'era entrada en vigor deth Decrèt. Era resolucion qu'acòrde era revision, que se somet ath regim juridic dera Lei 26/2010, s’a de publicar en Diari Oficial de la Generalitat de Catalunya, e era naua delimitacion s’a de divulgar per miei dera web deth departament. A partir d’aguest moment, era modificacion correspondenta deth perimètre dera concentracion ei efectiva ar efècte dera sua assimilacion ath teishum urban assolidat. 
[bookmark: _Toc305049377][bookmark: _Toc311538665]Disposicions transitòries
[bookmark: _Toc305049378][bookmark: _Toc311538666]Prumèra. Regim juridic aplicable as expedients relatius ara Lei 20/2009, de prevencion e contraròtle ambientau des activitats, iniciadi ena entrada en vigor d’aguesta lei de modificacion
1. Es procediments relatius a activitats includides en annèx I.2 dera Lei 20/2009, deth 4 de deseme, de prevencion e contraròtle ambientau des activitats, iniciadi abans dera entrada en vigor d’aguesta lei de modificacion e que damb era naua regulacion rèsten subjèctes ath regim de licéncia se someten ath regim legau en vigor en moment der inici deth procediment.
2. Es procediments relatius a activitats includides en annèx II dera Lei 20/2009 iniciadi abans dera entrada en vigor d’aguesta lei de modificacion e que damb era naua regulacion rèsten subjèctes ath regim de comunicacion se resòlven mejançant era notificacion ara persona interessada que era activitat demore sometuda ath dit regim.
[bookmark: _Toc305049379][bookmark: _Toc311538667]Dusau. Regim transitòri aplicable ara Lei 20/2009 per çò que tanh  as accions de contraròtle periodic des activitats ramadères
1. Es activitats ramadères que dispòsen d’autorizacion ambientau ena data d’entrada en vigor d’aguesta lei de modificacion e que damb era naua regulacion demoren includides en annèx II dera Lei 20/2009, deth 4 de deseme, de prevencion e contraròtle ambientau des activitats, mantien eth regim de contraròtle establit pera autorizacion autrejada.
2. Es activitats ramadères que dispòsen de licéncia ambientau ena data d’entrada en vigor d’aguesta lei de modificacion e que damb era naua regulacion demoren includides en annèx III dera Lei 20/2009 rèsten subjèctes ath regim de contraròtle des activitats sometudes a comunicacion qu'establís er article 73 s'acrediten disposar d’acta favorabla obtenguda en contraròtle iniciau e en darrèr contraròtle periodic hèt cossent damb era licéncia autrejada. En cas contrari, mantien eth regim de contraròtle qu'establís aguesta licéncia.
[bookmark: _Toc305049380][bookmark: _Toc311538668]Tresau. Regim transitòri aplicable ara Lei 8/2004, d’oraris comerciaus, devèrs es exclusions deth regim generau des oraris comerciaus des establiments comerciaus plaçadi en municipis toristics
1. Totes es excepcions en matèria d’oraris comerciaus derivades dera qualificacion de municipi toristic as efèctes d’oraris comerciaus que se tròben en vigor en moment dera entrada en vigor d’aguesta lei de modificacion dera Lei 8/2004, deth 23 de deseme, d’oraris comerciaus, s’extinguissen en termini fixat pera resolucion d’autrejament dera excepcion o, se non s’i especifique cap termini, ath cap de dus ans a compdar dera data d’entrada en vigor d’aguesta lei de modificacion.
2. Es excepcions que’n hè referéncia er apartat 1 se pòden prorogar successivament, per miei d’ua declaracion responsabla, tostemp que contunhen en vigor es requisits que determinèren era qualificacion deth municipi coma toristic a efèctes d’oraris comerciaus e atau se declare. Era durada de cadua des prorrògues ei de quate ans. Enes supòsits qu’era resolucion iniciau d’autrejament dera excepcion non age establit un periòde de vigéncia, tanben se pòden prorogar per periòdes de quate ans tostemp que contunhen en vigor es requisits que determinèren era qualificacion deth municipi coma toristic a efèctes d’oraris comerciaus e atau se declare per miei d’ua declaracion responsabla.
[bookmark: _Toc311538669]

Quatau. Regim transitòri aplicable ara Lei 18/2007, deth dret ar abitatge, devèrs es cedules d’abitabilitat
Mentre non s’apròve eth reglament qu’a de desplegar es modificacions qu'establís aguesta lei de modificacion en matèria d’abitabilitat entara Lei 18/2007, deth 28 de deseme, deth dret ar abitatge, es sollicituds de cedules d’abitabilitat entà abitatges bastidi posteriorament ar an 1984 que non dispòsen d’ua cedula iniciaument autrejada pera Generalitat an d’èster tramitades peth procediment establit entara cedula de prumèra aucupacion e complir es condicions d’abitabilitat en vigor ena data de finalizacion deth bastiment.
[bookmark: _Toc311538670]Cincau. Regim transitòri aplicable ath tèxte rehonut dera Lei reguladora des residus, aprovat peth Decrèt legislatiu 1/2009, devèrs era mantenença temporau dera composicion deth Conselh de Direccion dera Agéncia de Residus de Catalonha
Enquia qu'eth Govèrn non determine eth nombre e era distribucion des vocalies deth Conselh de Direccion dera Agéncia de Residus de Catalonha que’n hè referéncia er article 60.1.c deth tèxte rehonut dera Lei reguladora des residus, aprovat peth Decrèt legislatiu 1/2009, deth 21 de junhsèga, modificat per article 11 d’aguesta lei de modificacion, eth Conselh manten era composicion qu'a en moment dera entrada en vigor d’aguesta lei de modificacion.
Siesau. Regim aplicable ara derogacion de determinadi apartats der article 9 deth Decrèt lei 1/2009, deth 22 de deseme, d’organizacion des equipaments comerciaus
1. Era derogacion dera letra b der apartat 3 e deth dusau paragraf der apartat 4 der article 9 deth Decrèt lei 1/2009, deth 22 de deseme, d’organizacion des equipaments comerciaus, non afècte es sollicituds presentades abans dera entrada en vigor d’aguesta lei entà emplaçaments damb planejament urbanistic generau en vigor o en tramit en moment dera derogacion, e a quines, se s’escatz, s’aplicarà eth concèpte de municipi assimilable delimitat per aguesta madeisha lei. 
2. Era entrada en vigor d’aguesta derogacion demore diferida en un mes entàs sollicituds relatives a municipis arreconeishudi per aguesta lei coma assimilables, cossent damb çò qu'establissen es apartats 3 e 4 der article 9 deth Decrèt lei 1/2009, deth 22 de deseme, d’organizacion des equipaments comerciaus.


[bookmark: _Toc305049381][bookmark: _Toc311538671][bookmark: _Toc305049382]Disposicion derogatòria
S'abolissen totes es disposicions de reng normatiu parièr o inferior que s’opausen a çò qu’establís aguesta lei o la contradiguen, e especificament es següentes:
a) Decrèt 203/1990, deth 3 de junhsèga, de reorganizacion dera Comission de Transpòrts de Catalonha.
b) Decrèt 84/1991, de 8 d’abriu, que modifique eth Decrèt 203/1990, deth 3 de junhsèga, de reorganizacion dera Comission de Transpòrts de Catalonha.
c) Er article 236.2 e era disposicion addicionau siesau deth Reglament dera Lei d’urbanisme, aprovat peth Decrèt 305/2006, deth 18 de junhsèga.
d) Decrèt 7/2010, deth 26 de gèr, deth Registre Administratiu de Contractes de Coitiu.
[bookmark: _Toc305049384][bookmark: _Toc311538673]Disposicion finau. Entrada en vigor
Aguesta lei entre en vigor londeman d’auer estat publicada en Diari Oficial de la Generalitat de Catalunya.»
Palau del Parlament, 21 de febrer de 2012

El secretari tercer					La presidenta del Parlament



Josep Rull i Andreu				          Núria de Gispert i Català




1

image1.jpg
(I
N

PARLAMENT DE CATALUNYA




